
Novo Skoda Kamiq

A ACTUALIDADE DO MOTOR [AGOSTO 2023] Nº 315- ANO XXVIII w w w . s p r i n t m o t o r . c o m

Ray 7.7
A Ray

La ilustración del vehículo muestra equipamiento opcional.  
Gama ID. Buzz con motores EU6 consumo medio: 21 kWh/100 km. 
Emisión de CO2: 0 g/km.

Yáñez
Viaducto de la Rocha, 30 
Tel. 981 530 366 
Santiago de Compostela 
www.yanez.es

El nuevo icono 100% eléctrico

Conduce el futuro de la movilidad eléctrica con el nuevo  

interior y una conectividad de última generación a la altura  
de tus mejores planes. ¿Listo para cargarte de buena energía?

Neste momento tan complicado para todos 
os construtores de automóbiles, a busca da 
máxima rendibilidade dos seus produtos é a 
busca para evitar unha agonía que os leve ao 
peche definitivo. Un sufrimento que están a 
pasar a maioría de fabricantes e que lles trans-
miten aos seus provedores de pezas e aos máis 
débiles da súa cadea comercial, os seus conce-
sionarios oficiais.

Concesionarios que antano foron fieis cola-
boradores do fabricante que representaban, 
incluso ambos se sentían como se constituísen 
unha bonita familia, orgullosa de levar a súa 
marca o máis lonxe e alto posible. Unha qui-
mera que agora se fai realidade, non eran unha 
familia ben avida, simplemente o parecían. De 
feito, agora aqueles lazos familiares están total-
mente esnaquizados. Parece que o berro lan-
zado ao aire entre os chasis e os motores (de 
combustión) é aquel de “sálvese quen poida”. 
O cariño destas familias comezou a languide-
cer hai máis dunha década, concretamente na 
crise económica do 2008, onde máis dun fabri-
cante deixou falecer a sociedades empresariais, 
moitas delas familiares, que levaban vinculadas 
á marca moitos anos, décadas.

A irrupción do coche eléctrico ten moito que 
dicir neste lamentable desencontro. Foron moi-
tos construtores os que pensaron que isto ía 
para outra década máis distante. Case parece 
que actuaran coma a cigarra do conto. Estaban 
moi cómodos na súa zona de confort mon-
tando bielas, pistóns e outros elementos para 
compoñer os seus motores de gasolina e ga-
sóleo. Non obstante, todo está a mudar. Cada 
día vese máis imparable un tsunami que leva-
rá a moitas marcas por diante. Moitas delas xa 
tomaron iniciativas, como as que compoñen o 
grupo Stellantis, de unirse para tratar de salvar 
os mobles (neste caso os coches).

Hai un caso moi gráfico do que é unha mar-
ca sen concesionario oficial nunha cidade, o de 
Tesla. Ata o momento vaille ben porque foi o 
primeiro construtor en apostar ao cen por cen-
to polo coche eléctrico. E xa se sabe, o que dá 

primeiro... Así e todo, agora os usuarios come-
zan a ter unha certa desconfianza cara a esta 
marca porque non ten concesionarios. E se sae 
algo mal despois da compra que facemos?

Precisamente foi o caso dun famoso “youtu-
ber”, amante dos automóbiles eléctricos máis 
concretamente dos Tesla, que mercou un dos 
primeiros vehículos de Elon Musk nada máis 
aterrar no noso país. Este namorado detectou 
un montón de fallos no coche e dirixiuse aos 
representantes da marca en España, que como 
adoita acontecer estaban en Madrid, non en 
Galicia. Pois ben, despois de moito discutir e 
de protestar oficialmente e de non conseguir 
nada tivo que ir a un pesado proceso xudicial. 
O caso resolveuse ao seu favor, despois dun 
longo proceso a través de diversos avogados, 
procuradores e xulgados. Iso si, costoulle máis 
o litixio que a compensación económica que lle 
tivo que pagar Tesla. Un dos aspectos de todo o 
proceso que destacou este “youtuber” foi que 
o centro de decisión da marca norteamerica-
na estaba nos Países Baixos, algo que dificultou 
aínda máis as conversacións, que nunca foron 
fluídas. Así e todo, neste caso o damnificado 
saíu gañando porque isto deulle unha tremen-
da repercusión á súa canle de Youtube e ao seu 
taller multimarca GT Automoción (Aranjuez). 
Agora a pregunta é, que ocorrería se isto lle 
sucede a un usuario “normal” cun automóbil 
que mercou pola Internet? Probablemente 
que tería un tremendo calvario por diante sen 
ter a ningún ser humano diante del ao que lle 
puidese contar toda a súa problemática. Algo 
que aínda sen solucionar moito sempre é un 
consolo.

Os concesionarios son a cara visible das mar-
cas en cada zona xeográfica onde queiran estar. 
Son pezas imprescindibles, que lles dan con-
fianza e tranquilidade aos clientes tanto á hora 
da compra como da posvenda. O fabricante 
que os deixe de lado pode caer na irrelevancia 
(a nivel de imaxe e vendas) nas cidades onde 
non conte con esta colaboración, que para nós 
se torna, hoxe máis ca nunca, en necesaria.

EDITORIAL

O erro das marcas, esquecerse 
dos concesionarios

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

Editorial 3



O corredor neerlandés ga-
ñou o Mundial dunha forma 
maxistral, atacou a falta de 
vinte e dous quilómetros da 
meta e tivo tempo de gozar 
do seu triunfo.

A Van der Poel o Tour non 
lle saíu como agardaba, ao 
non ser protagonista nin 
conseguir ningún triunfo 
de tirada, pero no Mundial 
resarciuse.

Os últimos quilómetros do 
Mundial descorrían pola ci-
dade escocesa de Glasgow, 
e o tempo non acompañou, 
a chuvia estivo presente, o 
que fixo que houbese varias 

caídas. A caída máis trans-
cendental foi a de Jonathan 
Narváez, xa que provocou 
que o grupo de favoritos se 
cortase.

Por diante marchaba en 
fuga, Alberto Bettiol, o gru-
po que se formou por detrás 
como consecuencia da caí-
da estaba composto por Van 
der Poel, Tadej Pogačar, Wout 
van Aert e Mads Pedersen. 
Os catro fóronse relevando 
ata que atraparon a Bettiol, 
e nese intre Van der Poel la-
zou un ataque moi forte, o 
cal non puido seguir nin-
guén. Dende ese momento 

Van der Poel liderou a pro-
ba, pero a falta de dezaseis 
quilómetros da meta sufriu 
unha caída, pero sen gran-
des consecuencias, máis 
que nada doulle un pouco 
de emoción extra o perco-
rrido final.

A medalla de prata foi para 
a tortura de Van der Poel, 
Wout van Aert. Ámbolos 
dous lévanse enfrontando 
en varias disciplinas dende 
cadetes, e ata os temos vis-
tos en varias fugas xuntos 
no Tour, case son insepara-
bles nos podios. A terceira 
praza disputárona Pogačar 

e Pedersen ao sprint. Ao final 
a medalla de bronce recaeu 
da man do ciclista eslove-
no Pogačar.O mellor da se-
lección española foi Álex 
Aranburu que rematou na 
décimo novena posición.

■ MIGUEL DEL MORTIROLO | TexTo e FoTo  

Hayabusa Edición 25 Aniversario
Capaz de superar 

os 300 km/h e coa 
honra de ser a pio-

neira das chamadas ‘ultra 
bikes’, a Suzuki Hayabusa 
celebra o seu primeiro 
cuarto de século coa exclu-
siva edición 25 Aniversario. 
En 1998, a GSX-1300R 
Hayabusa presentouse en 
Alemaña. Agora, tras 25 
anos dende o seu lanza-
mento e cunha produción 
en serie acumulada de 
máis de 200.000 unidades, 
a marca sopra as velas des-
te aniversario anunciando 
o lanzamento da Hayabusa 
Edición 25 Aniversario.

Sobre unha base cromáti-
ca en laranxa e negro, esta 
efeméride figura en dife-

rentes lugares da moto. Así, 
por exemplo, o logo “25th 
Anniversary” atopámolo 
no depósito de gasolina 
(flanqueado polas letras 
de “Suzuki”, que nesta oca-
sión son tridimensionais e 
dun negro brillante) e gra-
vado no tubo de escape. 
Tamén se pode identificar 
pola moldura en negro que 
rodea as características saí-
das de aire laterais, a deco-
ración especial en forma de 
‘V’ que locen ambos os la-
dos do carenado e do colín, 
o asento monopraza e os 
remates dourados que ato-
pamos no interior do disco 
de freo dianteiro e no ten-
sor da cadea (nun dos seus 
elos se ‘esconden’ os carac-
teres “Kanji” xaponeses).

Mathieu van der Poel coroouse Campión do Mundo en Glasgow

Novas bicis eléctricas conectadas
A finais de 2023 

Peugeot Cycles 
ampliará a súa 

gama de bicis eléctricas 
asistidas con varios mo-
delos novos que contarán 
coas mellores tecnoloxías 
conectadas. A través dun-
ha nova aplicación de 
smartphone. Estas ofre-
cerán aos usuarios carac-
terísticas como asistencia 
eléctrica adaptativa, un 
sistema antirroubo, unha 
alarma, xeolocalización da 
bicicleta, navegación en 
tempo real, prognósticos 
meteorolóxicos no desti-
no e estatísticas de ruta.

Peugeot Cycles lanzará 
esta gama de bicis eléctri-
cas asistidas conectadas en 
tres novas categorías:

• Bicicleta de cidade (e-
Bike Dixital).

• Bicicleta de carga con 
cola longa (e-Longtail 
Dixital).

• e-Front Loade Dixital 
(bici de carga cunha dis-
tancia entre eixos diantei-
ra estendida).

Estas novas eléctricas 
conectadas, dirixidas a 
obxectivos B2C e B2B, es-
tán deseñadas e fabricadas 
pola startup Beweel.

Bolsas para a Honda Transalp 750
Shad propón unha 

completa gama com-
posta por top case, 

maletas laterais e bolsas de 
depósito para a Transalp 750 
(2023). Hai dous modelos Terra 
(top case), como son a TR55 
en aluminio e en cor negra e 
a TR50 téxtil. As dúas con ca-
pacidade para dous cascos. 

Seguras grazas á súa ancora-
xe e peche con chave. 

Como maletas laterais, es-
tán as TR36 e TR47 en aca-
bado aluminio e negro, e as 
téxtiles de alta resistencia 
TR40. A TR47 ten capacida-
de para un casco. A TR40 ten 
un sistema de peche “Double 
Locking System” para bloquear 

a bolsa e impedir o acceso ao 
seu interior. 

Shad dispón das bolsas de 
depósito Click System, que 
son a evolución do sistema 
de fixación rápido que des-
taca pola súa seguridade e 
facilidade de uso, grazas ao 
bloqueo por chave e o seu 
Push Button integrado que 

permite desbloquear a bolsa 
de forma rápida simplemente 
pulsándoo.

Dúas rodas4



JRMotor inaugurou novas instalacións
O mundo do mo-

tor non para aín-
da que sexa verán. 

Este mes de agosto o ta-
ller multimarca JRMotor, 
dirixido por Enrique Ríos, 
trasladou as súas instala-
cións á rúa Palmeiras (nave 
23). Agora esta empresa de 
automoción dispón dun 
amplo espazo cuberto de 
2.500 metros onde aten-
derá máis comodamente e 
dará mellor servizo aos seus 
clientes.

As súas instalacións se di-
viden basicamente nun-
ha ampla zona de taller e 

outra de exposición, con-
tando esta última cunha 
recepción e unha sala de 
espera. Ademais de contar 
con taller mecánico, agora 
darán un completo servizo 
de chapa e pintura, nunhas 
instalacións equipadas cun-
ha cabina de secado de últi-
ma xeración.

Por outra banda, JRMotor 
tamén dispón dun depar-
tamento de Vehículos de 
Ocasión totalmente revi-
sados. O seu responsable, 
José Manuel García, é un 
recoñecido profesional des-
te sector.

Os eléctricos de Audi toman o control
O mes pasado 

Bonaval Premium 
organizou un even-

to sobre os automóbiles 
cen por cento eléctricos. 
Comezou cunha explicación 
técnica, dirixida por un enxe-
ñeiro da marca, e rematou 
nun debate. Posteriormente 
puidemos probar toda a 
gama de Audi dos seus mo-
delos 100% eléctricos ao 
longo dunha variada ruta 
(autovía, estradas secunda-
rias e cidade) elaborada por 
Juan Jamardo, Director 
Comercial de Bonaval 
Premium. Rematamos a 

xornada convencidos de 
que o fabricante alemán 
de coches premium colleu 
o camiño do futuro con de-
cisión, respaldado por un 
produto de calidade e cun 
deseño actual. Ou sexa, to-
mando o control dos tem-
pos que xa están chegando 
na automoción.

As prestacións, a estética, a 
condución, o software e ou-
tras características fan destes 
modelos unha alternativa 
realmente revolucionaria 
aos coches de combustión, 
unha alternativa autentica-
mente electrizante.

XI Edición Concentración de Vehículos 
Históricos Xornadas de Patrimonio

A Asociación 
C o m p o s t e l a 
Monumental, o 

Automóbil Club de Galicia 
e o Concello de Santiago 
de Compostela celebrarán 
o sábado 23 de setembro 
na praza do Obradoiro a "XI 
edición da Concentración 
de Vehículos Históricos 
Xornadas de Patrimonio”, 
unha cita clásica dentro da 
automoción do noroeste 
peninsular.

Tanto Compostela 
Monumental como o 
Automóbil Club de Galicia 
teñen limitada a participa-
ción a 165 vehículos. Por 
iso é necesario que os que 

queiran asistir a este even-
to, de forma totalmente gra-
tuíta, teñen que formalizar 
a súa inscrición por medio 
dun email dirixido a: au-
tomovilclubdegalicia@
yahoo.es ou ben chaman-
do ao Automóbil Club de 
Galicia, teléfono: 609 291 550. 
Ningún coche que non reali-
zase a inscrición poderá ac-
ceder á praza do Obradoiro 
ese día.

Os automóbiles, como en 
anos anteriores, permanece-
rán en exposición na icónica 
praza compostelá dende as 
11.00 ata as 19.00 horas para 
goce de veciños, curiosos, 
afeccionados e turistas.

Galicia 5



Pininfarina Pura Vision
Pininfarina pre-

senta unha nova 
era arredor do luxo 

eléctrico co concept car Pura 
Vision. O vehículo prefigura 
as características dun hipoté-
tico SUV de alto rendemento 
do estudo de deseño italia-
no. A silueta elegante e as 
súas sorprendentes propor-
cións constitúen o núcleo da 
aposta de deseño, concibido 
como un vehículo eléctrico 
de luxo, inspirado no Cisitalia 
202 GT de 1947.

O Pura Vision proxecta a 
próxima xeración de vehí-
culos, combinando a pre-
senza na estrada dun SUV 
co carácter decidido dun 

deportivo de baixa altura, 
no que o seu interior non 
deixa indiferente a ninguén. 
Desta maneira a posición 
de condución parécese á 
dun bipraza, contando cun-
ha lonxitude de 5.215 mm, 
unha anchura de 2.147 mm 
(incluídos espellos) e unha 
altura de 1.641 mm. Paolo 
Dellachà, director executivo 
de Automobili Pininfarina 
dixo: "Pura Vision é un novo e 
emocionante capítulo na his-
toria de Pininfarina. Combina 
a personalidade dun coche 
deportivo co espazo e a co-
modidade dun vehículo de 
luxo”.

O Microlino, icona da micromobilidade
Microlino é unha 

marca suíza que fa-
brica en Turín (Italia) 

o seu pintoresco vehícu-
lo, presentado como a me-
llor síntese entre un coche 
e unha moto, que ademais é 
100% eléctrico.

O innovador vehículo ofre-
ce dúas cómodas prazas, 177 
km de autonomía, unha velo-
cidade máxima de 90 km/h e 
unha capacidade de maletei-
ro de 230 litros. O Microlino 
foi deseñado especificamen-
te para áreas urbanas aínda 
que pode circular por cal-
quera tipo de vía, incluín-
do autoestradas e autovías. 
O Microlino, convertido en 
Alemaña en icona da micro-
mobilidade urbana, irrom-
peu con forza a finais do mes 

de xullo no servizo de subs-
crición mensual de Astara 
Move en España (a división 
de pago por uso de Astara, 
que conta con máis de vinte 
marcas no seu catálogo) no 
que está dispoñible por unha 
cota de 450 €/mes.

Carlos Reina, Chief of Astara 
Move, destacou “Queremos 
responder as necesidades 
de cada usuario en cada 
momento e Microlino per-
mítenos cumprir con este 
compromiso. Este vehículo é 
moito máis que unha manei-
ra sustentable e intelixente 
de moverse, é a personaliza-
ción da sinxeleza.” Poderase 
adquirir en propiedade a 
través da web de Microlino 
España (https://microlino-
car.com/es/ microlino).

Bergé prepara a saída a bolsa de Astara para o 2024
Bergé está a mover 

ficha para a saída a 
Bolsa da súa filial de 

automoción Astara (servizo 
exclusivo de distribución a 
compañías como Mitsubishi, 
Subaru ou SsangYong...), que 
conta cunha valoración duns 
2.000 millóns de euros e unha 
facturación anual que supera 
os 5.000 millóns de euros.

Segundo adiantou este mes 
o xornal Expansión, o gru-
po vasco contratou os ser-
vizos do banco de negocios 
Lazard como primeiro paso 

para avanzar nunha estratexia 
bursátil para o 2024. Na actua-
lidade Bergé posúe o 75 por 
cento das accións de Astara, 
mentres que Mitsubishi con-
trola o 25 restante.

O movemento enténdese 
no contexto das novas ten-
dencias de consumo por par-
te dos consumidores, polo 
que a centenaria compañía 
vasca aposta por situarse en 
mercados con maiores poten-
cialidades de negocio cunha 
plataforma integrada de mo-
bilidade. En todos os casos as 

informacións apuntan a que 
Bergé manterá o 51 por cento 

das accións despois da saída a 
bolsa de Astara.

Novo Toyota Land Cruiser
Toyota presentou 

o novo Land Cruiser, 
un modelo que bebe 

das calidades orixinais que 
conviviron cos valores de 
marca de Toyota os últimos 
70 anos, potencia, durabili-
dade, fiabilidade... A nova pla-
taforma do vehículo deu pé 
a unha carrozaría e un basti-
dor considerablemente máis 
ríxidos que procuran a mello-
ra na resposta, a marcha ou o 
tacto de condución. A nova 
actualización tamén apunta 
a mellora no rendemento da 
suspensión básica, un factor 
diferencial para a condución 
todoterreo que se agarda dun 
clásico como o Land Cruiser.

Preséntase cun motor diésel 
de 2.8 litros, compatible con 

biodiésel HVO100, proxec-
tándose que a principios de 
2025 estará dispoñible unha 
versión electrificada MHEV 
de 48 volts. Desenvolve 
unha potencia máxima de 
150 kW/204cv DIN, cun-
ha transmisión automática 
Direct Shift de oito velocida-
des, que lle confire a potencia 
necesaria para remolcar car-
gas de ata 3.500 kg. Ademais, 
será o primeiro Land Cruiser 
de Toyota en adoptar a direc-
ción asistida eléctrica e un 
novo sistema de barra esta-
bilizadora desconectable. En 
definitiva, unha síntese entre 
a tecnoloxía de vangarda e o 
legado icónico do modelo ori-
xinal (1951).

Opel experimental
Cun deseño exte-

rior ultramoderno, o 
Opel Experimental 

aparece como o concept 
car de referencia para o fu-
turo. Segundo os directivos 
da marca alemá, este mo-
delo ofrece unha visión cla-
ra de cara a onde se dirixirá 
Opel nos vindeiros anos, tan-
to en relacións ás potenciali-
dades dos vehículos de novas 
enerxías, como de deseño ou 
conectividade.

O vehículo, que é un crosso-
ver eléctrico, baséase nunha 
plataforma Stellantis BEV de 
última xeración, equipado 
con tracción ás catro rodas. 

Chaman a atención as súas 
características de eficiencia 
aerodinámica de vangarda, o 
interior espazoso e iluminado 
con asentos lixeiros, así como 
o Head-Up Display de última 
xeración. O seu perfil afiado 
ten un deseño onde desta-
can innovacións que veñen 
para quedar, como a substi-
tución dos espellos retroviso-
res tradicionais por cámaras 
de 180 graos totalmente in-
tegradas. O Experimental ce-
lebrará a súa estrea mundial 
no IAA Mobility deste ano en 
Munich, do 5 ao 10 de setem-
bro de 2023.

BYD mellora a garantía dos seus eléctricos
A compañía chi-

nesa BYD (Build Your 
Dreams), un dos maio-

res fabricantes mundiais de 
vehículos eléctricos, continúa 
a súa expansión por Europa 
cun importante anuncio: am-
plía a garantía para toda a súa 

gama de vehículos a 6 anos ou 
150.000 km percorridos.

Desta maneira, tanto o BYD 
Atto 3 (SUV do segmento C), 
como o BYD Han (berlina do 
segmento E) ou o BYD Tang 
(SUV con capacidade para 7 
pasaxeiros) contarán cunha 
ampla garantía. Da mesma 

maneira, o agardado BYD 
Dolphin, (turismo do segmen-
to C, do que se programa o seu 
lanzamento no último cuadri-
mestre do ano) e o BYD Seal 
(berlina do segmento D), con-
tarán coas novas garantías para 
Europa. Ademais, os vehículos 
de BYD estarán apoiados por 

unha garantía especial para a 
súa batería Blade Battery (de 
fosfato, ferro e litio), que ofre-
cendo unha maior vida útil que 
as tradicionais, permite ofrecer 
unha garantía de 8 anos ou 
200.000 quilómetros.

❱❱ O feito de adqui-
rir un vehículo en propiedade 
deixou de ser a primeira op-
ción para os usuarios, dando 
paso a novas alternativas como 
poden ser o renting ou os co-
ches por subscrición, segundo 
a compañía de servizo de subs-
crición online de coches Revel.

❱❱ A rede de electro-
mobilidade de Barcelona de 
Serveis Municipals, Endolla 
Barcelona, rexistrou 658.265 
recargas de vehículos eléctri-
cos, un 40% máis que o pri-
meiro semestre de 2022, se-
gundo informou o Concello 
de Barcelona.

❱❱ A Administración 
Nacional de Seguridade do 
Tráfico na Estrada dos Esta-
dos Unidos investiga unha 
ducia de queixas sobre a per-
da de control na dirección ou 
a perda da dirección asistida 
nos modelos Tesla 3 e E, de 
2023.

❱❱ O RACE e Royal Ca-
nin destacan que, en 2022, 
segundo os últimos datos fa-
cilitados pola DXT, producí-
ronse 3.406 sinistros viarios 
polo atropelo de cans (3.155) 
e gatos (251), o que supón un 
5,12% máis respecto ao ano 
anterior (3.240 rexistrados).

BREVES

Novo Hyundai Santa Fe
A quinta xeración 

do SUV de Hyundai 
é o primeiro cam-

bio completo de modelo do 
Santa Fe dende 2018. Se o 
seu tamaño medio continúa 
a ser un sinal de identidade 
nesta nova actualización, o 
exterior e o interior amosan 
unha transformación profun-
da grazas a un deseño que 
maximiza a capacidade de 
carga traseira. Esta forma rec-
tangular e a súa silueta dis-
tintiva débense así á longa 
distancia entre eixes e á am-
pla área do portón traseiro.

Con estas modificacións o 
novo concepto do vehículo 
de Hyundai pasa por conec-
tar a cidade e á natureza por 
medio dunha "ampliación de 
experiencias" na actividade 
diaria, que se completa coa 
dixitalización total do vehí-
culo. O Santa Fe ademais in-
cide na transición enerxética 
da marca surcoreana, dotan-
do ao SUV de materiais máis 
ecolóxicos e importantes ac-
tualizacións baseadas no big 
data para maximizar a súa 
eficiencia.

O Porsche 718 Cayman faise máis explosivo co kit Manthey
Porsche ofrece un Kit 

Manthey para o 718 
Cayman GT4 RS, es-

pecialmente optimizado para 
uso en pista. O vehículo aca-
ba de rachar todos os récords 
produto das novas evolucións, 
completando unha volta ao 

mítico circuíto de Nürburgring 
Nordschleife en 7:03.121 mi-
nutos. Isto fai que sexa exac-
tamente 6,179 segundos máis 
rápido que o 718 Cayman GT4 
RS sen o devandito kit. Entre 
as novidades do kit aparece 
unha suspensión especial con 

configuración invertida, dife-
rentes opcións para o chasis, os 
freos de aceiro ou os ganchos 
de remolque.

O novo kit desenvolveuse 
en Meuspath, en estreita cola-
boración entre os enxeñeiros 
de Porsche Motorsport e os 

especialistas de Manthey no 
trazado de Nordschleife. Os 
compoñentes deste kit están 
homologados para o seu uso 
na estrada, podéndose instalar 
como accesorios. Venderanse 
nos Centros Porsche.

Xa chegou o “cambio automático 
de carril” de Mercedes

Os avances na con-
dución asistida son 
unha constante na 

industria automobilística 
actual. Ao tempo que a tran-
sición enerxética converte a 
necesidade de combustión 
en electricidade, a condu-
ción asistida, como primei-
ra trincheira da intelixencia 
artificial dos vehículos, non 
deixa de sorprender.

Agora, Mercedes anuncia a 
función de "cambio automá-
tico de carril" (ALC: Automatic 
Lane Change), que permite 
adiantar automaticamente 
aos vehículos máis lentos e 
facer o cambio de carril de 
forma totalmente autónoma. 

Así, o vehículo pode iniciar 
por si mesmo un cambio 
de carril na franxa de velo-
cidade de 80 a 140 km/h e 
adiantar de forma comple-
tamente automática de de-
tectarse marcas no carril e 
se dispón de suficiente es-
pazo libre. A función está a 
ser probada en situacións de 
tráfico real en Europa. En cal-
quera caso o fabricante ale-
mán decidiu que as mans do 
condutor deben permanecer 
no volante durante o adian-
tamento, deixándolle a res-
ponsabilidade, para garantir 
que non haxa ningunha con-
fusión, por exemplo, por fal-
sas expectativas.

Novo Torres de Ssangyong á venda en setembro
SsangYong anun-

ciou a chegada ao 
noso mercado do 

novo Torres, un modelo que 
segue a estela do deseño da 
marca no terreo dos 4x4. O 
Torres, bautizado así por unha 
homenaxe ao remoto Parque 
Nacional Torres del Paine en 
Chile, conta cunha lonxitude 
total de 4.700 mm, unha an-
chura de 1.890 mm, unha altu-
ra de 1.710 mm e unha batalla 
de 2.680 mm. Propulsado por 
un eficiente motor de gasoli-
na 1.5 GDI Turbo con ISG, de 
catro cilindros e con 163cv de 
potencia, estará dispoñible en 

catro versións e tres niveis de 
equipamento, ofrecendo den-
de o seu lanzamento a versión 
GLP, capaz de funcionar indis-
tintamente con gasolina ou 
gas licuado de petróleo e in-
corporando, por iso, o distin-
tivo ECO da DXT.

O Torres ofrécese en sete co-
res (Grand White, Iron Metal, 
Platinum Grey, Forest Green, 
Cherry Rede, Dandy Blue e 
Space Black) e tres medidas de 
lamia, con diferentes deseños, 
sempre de aliaxe, de 17 pol-
gadas e de 18 ou 20 polgadas 
con corte diamante.

Co lanzamento do Torres, 
SsangYong España culmi-
na un 2023 de importantes 
novidades, uníndose ao lan-
zamento da pick-up Musso 
Sports e ao primeiro vehículo 

100% eléctrico da marca, o 
Korando e-Motion. Os prezos 
de lanzamento do Torres van 
dos 31.000 aos 40.000 euros. A 
súa comercialización comeza-
rá en setembro.

Aston Martin celebra o seu 110º aniversario
Aston Martin, no 

contexto da pres-
tixiosa Monterey 

Car Week, celebrarou o seu 
aniversario por todo o alto, 
combinando actividades de 
distinta natureza. O evento 
de Pebble Beach deste ano 
foi un dos máis memorables 
ata a data, coa presentación 
mundial dun novo modelo 
de Aston Martin e a primei-
ra aparición en Norteamérica 
do recentemente lanza-
do Aston Martin Valour, un 
deportivo V12 con motor 
dianteiro dispoñible con 
transmisión manual.

As persoas convidadas ao 
Aston Martin Clube 1913, 
o espazo reservado para 

a marca na Monterey Car 
Week, foron ademais os pri-
meiros en experimentar o 
novo Aston Martin Valhalla 
VR Experience (o primeiro su-
percoche híbrido da marca), 
creado para experimentar 
nun escenario 3D inmersivo, 
con tecnoloxía CloudXR, a 
configuración exacta do inte-
rior do seu vehículo mentres 
están virtualmente senta-
dos nel. O equipo de Aston 
Martin tamén ofreceu pro-
bas de condución exclusivas 
do novo Aston Martin DB12 
(o primeiro superturismo 
do mundo) e do aclamado 
DBX707, o SUV de luxo máis 
rápido do mundo.

Porsche avanza na transformación 
dixital co Foss Movement

Case dous anos 
despois de comezar 
a introducir o códi-

go aberto nos seus sistemas 
informáticos, Porsche dá o 
seguinte paso co lanzamen-
to dunha guía e plataforma 
estratéxica para sistemati-
zar o seu uso na compañía, 
Porsche Foss Movement. 
Trátase dun contido co que 
Porsche describe os valores 
e principios fundamentais 
do software libre e o código 
aberto, así como o papel dos 
seus empregados á hora de 
traballar con el. Coa incor-
poración do código aberto 
Porsche acurta os ciclos de 
desenvolvemento de produ-
tos, reduce custos, fomenta a 
innovación e aproveita o ta-
lento mellorando a calidade 
da programación.

Ademais da Oficina de có-
digo aberto de Porsche, para 

a elaboración da guía con-
touse coa participación de 
empregados dos departa-
mentos de desenvolvemento 
de vehículos, asuntos legais 
e TI corporativa, así como de 
Porsche Dixital. Un dos va-
lores establecidos na guía 
é o uso coherente do códi-
go aberto en toda a empre-
sa: "Esforzámonos por pasar 
dos programas comerciais 
aos de código aberto, sem-
pre que sexa posible e útil. 
Isto dános maior flexibilida-
de, reduce as dependencias e 
permítenos beneficiarnos da 
comunidade de código aber-
to", afirma Nikita Peters, di-
rectora da Oficina de Código 
Aberto de Porsche. Outro ele-
mento que destaca Porsche 
da súa aposta é o compromi-
so activo coas comunidades 
de código aberto de todo o 
mundo.

A seguridade viaria debe sumar o esforzo de todos
Reducir a sinistralidade é un obxectivo prioritario

■ ANTÓN PEREIRA | TexTo
■ UXÍA QUEIRUGA  | FoTos

A seguridade viaria é algo 
que sempre nos ocupa e nos 
preocupa en SPRINT MOTOR, 
neste número entramos de 
cheo nesta cuestión tan im-
portante para todos.

A Xunta, a través da 
Consellería de Infraestruturas 
e Mobilidade, ten activo o 
Plan de Seguridade Viaria 
2022-2025, unha ferramenta 
global deseñada con “visión 
cero”, é dicir, co obxectivo de 
reducir ao mínimo posible as 
vítimas en accidentes e aca-
dar a meta final de cero víti-
mas. Este Plan, que é a folla 
de ruta da Xunta de Galicia 
no eido da seguridade via-
ria para os vindeiros anos, foi 
recoñecido como referencia 
nacional polo Observatorio 
Nacional de Seguridade 
Viaria.

O programa recolle dúas 
metas estratéxicas, unha de-
las diminuír un 25 por cento o 
número de falecidos e feridos 
graves nas vías interurbanas 
e nas travesías, con respecto 
a 2019. O outro fito é reducir 
un 25 por cento dos falecidos 

e feridos graves en usuarios 
vulnerables como os peóns, 
ciclistas ou motoristas.

Para acadar estes obxec-
tivos, o Goberno galego ten 
en marcha distintas accións 
específicas que abarcan to-
dos os ámbitos que afectan 
á seguridade viaria: a mellora 
das infraestruturas, a promo-
ción da educación e forma-
ción viaria, o bo estado do 
vehículo ou a priorización da 
seguridade viaria no lugar de 
traballo.

Reforzo da seguridade 
nas estradas

A Xunta segue avanzando 
na eliminación de treitos de 

concentración de accidentes. 
Para isto, o Executivo ten blin-
dado un orzamento de máis 
de vinte millóns de euros 
para continuar progresando 
nestas intervencións nos vin-
deiros anos. Galicia é a única 
Comunidade Autónoma que 
conseguiu que os fondos eu-
ropeos FEDER financien este 
tipo de actuacións.

As obras levadas a cabo no 
marco desta Estratexia de su-
presión de concentración de 
accidentes, cun investimento 
de 16,8 millóns de euros, per-
mitiron reducir o 60% a sinis-
tralidade nestes puntos.

As actuacións recollidas ini-
cialmente, cando se puxo en 
marcha este programa, es-
tán a piques de culminar co 
remate dos últimos traba-
llos en vías autonómicas en 
Cangas, Moaña, Ponteareas 
e Sanxenxo.

As intervencións en to-
dos os treitos identifica-
dos como de concentración 
de accidentes supuxeron o 
acondicionamento de 119 
interseccións, a constru-
ción de 24 novas rotondas 
ou a mellora de 138 pasos 
de peóns. Destacan as obras 

específicas de eliminación de 
obstáculos en estradas, que 
teñen por obxectivo conse-
guir estradas “que perdoan” 
os erros dos condutores e dar 
unha segunda oportunidade 
de volver á calzada.

A Xunta, dende 2016, puxo 
en marcha o Plan de reforzos 
de firme, ao que dedica unha 
media de 20 M€ anuais para 
avanzar na mellora e conser-
vación das vías da súa titulari-
dade. En seis anos, o Goberno 
galego investiu máis de 115 
M€ para mellorar os firmes 
das estradas autonómicas.

Tamén ten en marcha un 
programa pioneiro de ins-
pección e xestión de obras 
de paso, muros e noiros, cun 
sistema que este ano conta, 
por primeira vez, con parti-
da específica por importe de 
4,1 M€.

Mobilidade segura e 
sostible

Acadar unha mobilidade 
segura e sostible no entor-
no das estradas é outro piar 
esencial das intervencións 
impulsadas pola Xunta no 
ámbito da seguridade viaria.

Os pasos de peóns aportan seguridade as persoas nos cruzamentos das vías públicas

 Coa 
campaña “O 
corazón está do 
teu lado” os nenos 
foron obxecto 
de actividades 
divulgativas e de 
concienciación

O Goberno galego está a 
priorizar a seguridade dos 
peóns e ciclistas con máis de 
250 quilómetros de sendas 
executados nos últimos seis 
anos nas marxes das estradas 
autonómicas.

Ademais, a rede de sendas 
executadas vaise estender 
máis aló das estradas porque, 
a través dos investimentos 
dos fondos Next Generation, 
estanse a impulsar nas con-
tornas das grandes cidades 
eixes de mobilidade sostible. 
Así, acometeranse itinerarios 
na cidade de Ourense para 
conectala de norte a sur, ao 
unir a intermodal coa Ponte 
Vella e completando a senda 
do Barbaña. Tamén se cons-
truirá un grande itinerario 
peonil e ciclista en Santiago 
de Compostela, unindo O 
Milladoiro coa estación in-
termodal, os hospitais e San 
Caetano; ou en Pontevedra, 
conectando con Marín a tra-
vés da mellora integral na es-
trada autonómica PO-546.

Cómpre sumar tamén 
unha liña de acción novido-
sa que se está a desenvolver 
para mellorar a seguridade 
de 1.100 paradas de auto-
bús situadas en estradas au-
tonómicas cun investimento 
previsto de arredor de 35 M€.

Concienciación

A seguridade viaria debe 
sumar o esforzo de todos, as 
Administracións públicas e 
os cidadáns. Neste sentido, 
para a Xunta as actuacións 
nas estradas son estratéxi-
cas, pero teñen que com-
plementarse con iniciativas 
de concienciación.

Co obxectivo de promover 
os hábitos seguros nas estra-
das, a Xunta vén de activar 
unha campaña de concien-
ciación que lle lembra aos 
peóns e aos condutores a 
fraxilidade dos usuarios vul-
nerables nas vías.

Esta campaña, que 
xa se desenvolveu con 

anterioridade, utiliza como 
recurso unhas figuras con 
estética de Sargadelos coas 
que se mostra aos cida-
dáns que os peóns ou ciclis-
tas son usuarios fráxiles nas 
estradas.

Entre outras recomenda-
cións, a iniciativa lémbralle 
aos peóns a importancia de 

facerse ver con prendas re-
flectoras; de camiñar pola 
esquerda da estrada sem-
pre que non exista senda ou 
beirarrúa; ou de escoller o lu-
gar máis seguro para cruzar.

O Goberno galego vén pro-
movendo campañas de con-
cienciación para fomentar as 
actitudes responsables nas 
estradas, tanto entre os con-
dutores como entre os peóns 
ou os ciclistas. Xa se desen-
volveron con éxito iniciativas 
para sensibilizar da necesi-
dade de evitar distraccións 
como o móbil na condución; 
ou de deixar sempre metro e 
medio de distancia con res-
pecto aos ciclistas.

Atención especial aos ne-
nos. Estes foron obxecto de 
actividades divulgativas e de 
concienciación coa campaña 
“O corazón está do teu lado”, 
que levou hábitos responsa-
bles nas estradas por moitos 
colexios de Galicia. Os cativos 
aprenderon con actividades 
amenas a relevancia de em-
pregar as sendas peonís, ca-
miñar polo lado esquerdo, 
cruzar nos pasos de peóns ou 
facerse ver o máximo posible 
ante os vehículos que circu-
lan pola vía.

Nun cruzamento nunca cortaremos a traxectoria dun ciclista

 En cidade 
o en estrada, 
debemos deixar 
un espazo de 
seguridade entre o 
noso vehículo e o 
ciclista de alomenos 
1,5 metros

Escribo estas liñas a esas ho-
ras nas que tería que estar cami-
ño de casa, e se así fóra chegaría 
especialmente tarde. É xullo e 
foi un día complicado no ta-
ller, deses habituais nestas da-
tas nos negocios deste sector. E 
antes de marcharme quixen res-
ponderme á pregunta, por que 
ano tras ano pásanos o mesmo?

Reflexión 1: A carga de 
traballo

A axenda está moi... pero que 
moi apertada; por sorte hai esa 
axenda que como se fose un tra-
ballo de enxeñería de reloxaría, 
tratamos de unir engrenaxes 
para que todo vaia rodado e 
evitar imprevistos. E a pesar de 
todo hainos: Cliente citado o 
luns, preséntase o martes e bo-
tamos a correr para que todo 
saia ben. Ou ben o luns unha 
hora máis tarde do citado, cha-
mámoslle e se non vén nese 
momento o reaxendamos para 
o seguinte espazo dispoñible. 
Outra alternativa: dámoslle as 
rendas do noso negocio e o 
noso tempo e permitimos que 
o seu descoido, ou a súa falta de 
responsabilidade, nos rompa os 
esquemas.

Poderiamos dicir que por falta 
de proactividade neste sentido 
hai un tanto por cento de sobre-
carga inútil. Poñamos como mí-
nimo o cinco por cento.

Reflexión 2: Deixar tarefas 
concretas para estas datas

Podemos poñer varios exem-
plos, pero hai un que é recorren-
te nestas datas, os problemas 
cos aires acondicionados. En 
xaneiro, febreiro, marzo, outu-
bro, novembro… facemos re-
visións, distribucións, freos, e 
cousas varias a vehículos que 
pasan certas horas nos nosos 
talleres, de bos clientes, aos que 
non lles acendemos o botonci-
ño do aire acondicionado, e aos 
que non lles comprobamos se 
sae fresquiño ou non. En abril e 
maio non lanzamos un post nas 
nosas redes sociais propoñendo 
unha revisión de filtro de pole 

(non vaia ser que vendamos al-
gún), nin lles dicimos “adiánta-
te á calor e pasa a que fagamos 
un recoñecemento ao funcio-
namento da túa climatización”. 
E esas cargas que si faremos no 
verán, poñémoslles detector de 
fugas a todos e dicímoslles, pá-
sate a fin de setembro para que 
verifiquemos se o gas foxe.

Non sei a vós, pero a min gús-
tame máis cambiar compreso-
res e condensadores en marzo 
e en novembro que no mes de 
xullo á carreira. E é só un exem-
plo, temos moitos máis traballos 
que podemos xestionar noutros 
meses e non facer tapón.

Poñámoslle a este apartado 
outro cinco por cento.

Reflexión 3: O meu taller de 
confianza non pode ou está 
pechado de vacacións

E nun alarde de xenerosida-
de e optimismo, pensando “se 
esta vez fágollo eu, quedará co-
migo para sempre”, entramos o 
coche, ás veces coámolo diante 
de clientes habituais, llo apaña-
mos baratiño, e nunca máis se 
soubo… Típico desagradecido 
que circula por todos os talleres 
do mundo.

Segundo os estudos, ata a 
terceira ocasión, o cliente non se 
“esquece” do seu anterior prove-
dor. Se che dás a oportunidade 
de iniciar o “cortexo”, que sexa 
iso, un “cortexo”. Sorpréndelle 
e asegúrache de darlle algo 
que non lle dea outro, pero por 

favor, que non sexa prezo. Se 
non tes nada que darlle, pois 
serás só, un amor de verán.

De novo, un cinco por cento 
máis.

Reflexión 4: O que che 
vende o problema

Ás veces confundímolo co 
anterior, teñen certa relación, 
só que o anterior ten unha cer-
ta desesperación por atopar 
quen lle atenda, e este o ten 
claro, elixiuche a conciencia. 
Sabe que como en anteriores 
ocasións vai vender o seu pro-

blema, e ti, con esa capacidade 
de dar un servizo brutal que tes, 
compraralo. Faraslle o automó-
bil de novo en datas complica-
das, e irase (foise co verán!). De 
novo veralo nun tempo, con 
35.000 quilómetros máis; non 
lle farás mantementos, freos nin 
rodas, iso faillo o seu cuñao, o 
seu curmán, o autocentro ou o 
ilegal. Quizais naquel momen-
to atrévaste a dicirlle “eu só ma-
rróns, ou ti e eu podémonos 

entender?” Segundo o que che 
diga pois decide se lle dirás que 
NON algunha vez.

Estes atreveríame a dicir que 
son máis dun cinco por cento, 
pero de novo, imos deixalo nesa 
porcentaxe.

Reflexión 5: Traballamos 
peor, gañamos menos

Será polos favores, por ser 
barato para captar, ou por que 
como temos menos tempo, 
miramos menos os vehículos. 
Deixamos pasar cousas e temos 
menos tempo para escoitar aos 
nosos clientes e venderlles me-
llor, pero os datos que manexa-
mos dinnos que o ticket medio 
nestas datas cae dun 9 a un 12 
por cento.

Facturamos máis, iso sabé-
molo todos, pero peor e con 
menos marxe. O curioso é que 
eses 5% anteriormente comen-
tados, suman un 20 por cento 
de paso polo taller. Algo non 
sempre desexado e que pro-
voca unha caída de ticket, caí-
da de atención e subida brusca 
da nosa tensión, das horas que 
temos que traballar e do noso 
stress.

Digamos NON en máis oca-
sións, anticipemos interven-
cións, planifiquemos mellor 
facendo máis cando se pode, 
e agora gocemos dos nosos 
amigos, familias e fillos que os 
temos en casa e medran moi 
rápido.

Felices e merecidas vacacións!

■ MANEL BÁEZ | COORDINADOR DE ASSISTEC ASESORES | TexTo
■ DRAZEN ZIGIC | FoTos

 Digamos 
NON en máis 
ocasións, 
anticipemos 
intervencións e 
planifiquemos 
mellor

Reflexión dunha tarde de verán
Previsión e organización, e todos viviremos mellor

■ ANTÓN PEREIRA | TexTo
■ SPRINT MOTOR| FoTos

Skoda é unha marca que 
se transformou dunha for-
ma radical dende hai un par 
de décadas. Na actualidade, 
englobada dentro do grupo 
Volkswagen, continúa cun-
ha evolución imparable en 
todos os sentidos (técnicos, 
estéticos e de confort). A ca-
tegoría dos SUV é onde máis 
puxo o acento o construtor 
checo, sen descoidar aos 
eléctricos. Dentro da familia 
de todoterreo figura o exito-
so Kamiq, un modelo que o 

fabricante acaba de remo-
delar dándolle un forte im-
pulso para seguir pelexando 
nun mercado que hoxe está 
máis rifado ca nunca.

O Kamiq ofrece un alto 
nivel de seguridade activa 
e pasiva, grazas á súa sólida 
carrozaría e a unha gama 
de sistemas de asisten-
cia aínda máis avanzada. 
Baseado na mesma pla-
taforma MQB-A0 o Kamiq 
incorpora eficientes e mo-
dernos motores TSI da xe-
ración evo2, con potencias 
comprendidas de entre 95 e 
150 cabalos. Os detalles de 

deseño do Kamiq confíren-
lle un aspecto máis de SUV 
robusto. Agora incorpora 
os faros Matrix Top LED de 

Skoda como opción, unha 
primicia para este modelo. 
Unha maior proporción de 

materiais reciclados e natu-
rais para o exterior e o in-
terior garanten unha maior 
sustentabilidade. Este mo-
delo consta agora de tres 
niveis de acabado con seis 
variantes interiores xunto 
con paquetes de equipa-
mento opcionais. Un cadro 
de instrumentación cun-
ha diagonal de pantalla de 
oito polgadas e unha pan-
talla de infoentretemento 
de 8,25 polgadas xa veñen 
de serie en todos os mo-
delos. As novas funcións 
Simply Clever completan a 
renovación.

 A nova 
grella, os faros e 
os parachoques 
marcan a 
personalidade do 
novo Kamiq

Un SUV claramente mellorado

Novo Skoda Kamiq

Maior atractivo SUV para o 
novo Kamiq: os novos para-
choques e elementos na par-
te dianteira e traseira deste 
todoterreo urbano confí-
renlle un aspecto máis ro-
busto, mentres que a grella, 
máis grande e máis vertical, 
complementa a personali-
dade do vehículo. Os faros 
de nova creación subliñan o 
novo aspecto. O Kamiq uti-
liza opcionalmente a tec-
noloxía Matrix Top LED con 
módulos LED hexagonais. 
Ademais, o Kamiq ofrécese 
con nova lamias e nove co-
res de pintura.

Este Skoda actualizado 
presenta chamativos cam-
bios na súa parte dianteira e 
traseira. A súa grella é máis 
grande e está máis erguida. 
As lamias dobres característi-
cas dos SUV deste fabricante 
son agora máis distintivas e 
forman unha U no extremo 
inferior. Baixo a grella, unha 
sección pintada do novo pa-
rachoques dianteiro e unha 
ampla toma de aire cunha 
malla tridimensional resaltan 
a anchura do coche. Unha 
grandes entradas de aire in-
corporan os faros antinéboa 
LED, de serie a partir do nivel 

de acabado Selection. Un ro-
busto difusor prateado con 
tres aberturas engade a pro-
tección típica dos baixos dun 
todoterreo.

Profusión de LED

Os característicos faros di-
vididos do Kamiq presentan 
agora novas proporcións. O 
faro superior é máis delga-
do que antes e utiliza catro 
pezas cristalinas de forma 
afiada para proporcionar as 
luces de circulación diúrna. 
Ademais da variante bási-
ca full LED, o Kamiq ofréce-
se agora tamén cos faros 
Matrix Top LED. Estes contan 
con módulos Matrix hexago-
nais distintivos cunha bar-
billa protectora. Debaixo 
encóntranse un foco de luz 
adicional para mellorar a 
funcionalidade da luz de es-
trada. Todo o conxunto de 
faros brilla con estruturas 
cristalinas e está enmarca-
do con elementos croma-
dos. Os faros Top LED Matrix 
permítenlles aos condutores 
deixar a luz de estrada pren-
dida permanentemente, sen 
cegar os demais usuarios da 
estrada. Os vehículos que 
circulan en sentido contra-
rio son detectados por unha 
cámara e excluídos automa-
ticamente do feixe luminoso. 
O Kamiq Monte Carlo incor-
pora de serie os faros Matrix 
Top LED, que tamén inclúen 
intermitentes dinámicos. 
Nas luces traseiras LED, a 
firma luminosa dividida en 
forma de L que se estende 
ata o portón traseiro revi-
souse para a variante supe-
rior (luces traseiras Top LED) 
que inclúe intermitentes di-
námicos (de serie no Monte 
Carlo). Os catadióptricos en 
forma de L e a luz antinéboa 
traseira están unidos visual-
mente aos pilotos traseiros.

Personalidade e 
personalización

O novo parachoques do 
Kamiq acentúa a anchu-
ra do todoterreo con su-
perficies pintadas na cor 
da carrozaría e unha ampla 
zona negra para o difusor. 
Outra parte do difusor está 

rematada en prata e subliña 
o carácter SUV do modelo. 
As letras Skoda no portón 
traseiro reflicten a nova e ac-
tualizada linguaxe de dese-
ño da marca checa. A gama 
do Kamiq inclúe as lamias 
de aliaxe Kajam de dezase-
te polgadas con insercións 
aerodinámicas negras que 
se inclúen na renovada ver-
sión Monte Carlo, as lamias 
Fornax de dezaoito polga-
das prateadas e as lamias de 
aliaxe prateadas Ursa de de-
zaoito polgadas con inser-
cións aerodinámicas negras 
(dispoñibles en opción ao 
longo de 2024).

Este novo modelo está 
dispoñible en dúas cores 
sólidas e seis acabados de 
pintura metalizada, e tamén 
se pode pedir no recha-
mante ton Phoenix Orange 
metalizado.

Outra opción de persona-
lización que se ofrece para 
o Kamiq é o acabado Colour 
Concept, co teito, o piar A e 
os retrovisores exteriores en 
negro de contraste e com-
binación de distintas cores 
para a carrozaría.

Seguridade

Este novo Skoda obtivo 
cinco estrelas nas probas 
de choque de Euro NCAP. O 
Kamiq protexe os seus ocu-
pantes con numerosos siste-
mas de seguridade activa e 
pasiva que contribúen a evi-
tar un accidente ou a reducir 
a gravidade das súas conse-
cuencias. Este modelo conta 
cunha carrozaría moi ríxida 
á torsión que inclúe unha 
elevada proporción de acei-
ro de alta resistencia ou es-
pecialmente reforzado. Isto 
aumenta a seguridade e ta-
mén mellora a manobrabi-
lidade e proporciona unha 
durabilidade excepcional. En 
caso de accidente, ata nove 

 Skoda 
incrementou neste 
modelo o uso de 
materiais reciclados 
e naturais

airbags protexen os ocu-
pantes. O equipamento de 
serie dos vehículos da Unión 
Europea inclúen airbags 
para o condutor e o acom-
pañante, así como airbags 
de cabeza e laterais diantei-
ros. Opcionalmente propon-
se un paquete de seguridade 
con airbag de xeonllo para 
o condutor, airbags laterais 
traseiros e Crew Protect. 
Este último pecha automa-
ticamente as ventás abertas 
e tensa os cintos de seguri-
dade dianteiros en caso de 
colisión inminente.

Conectividade

A renovación do Kamiq ta-
mén trae novidades nos sis-
temas de infoentretemento 
e conectividade. Agora con-
ta cunha pantalla dixital de 
oito polgadas de serie, cun 
Virtual Cockpit personali-
zable de 10,25” dispoñible 
como opción. A pantalla 

táctil central independen-
te mide agora polo menos 
8,25 polgadas en diagonal e 

ten un frontal acristalado. Se 
un cliente solicita o paque-
te de navegación opcional, 
a pantalla mide 9,2”. Catro 
portos USB-C cunha saída 
de 45 watts, para cargar ra-
pidamente dispositivos mó-
biles ou incluso ordenadores 
portátiles, están dispoñibles 
como opción. 

Monte Carlo

Skoda tamén ofrece unha 
variante deportiva Monte 
Carlo para o Kamiq. Nesta 

versión, o marco da grella 
Skoda, as carcasas dos retro-
visores exteriores, as calca-

ñeiras laterais, os raís do teito 
e as letras teñen un acaba-
do en negro brillante. Este 
modelo tamén ten un difu-
sor completamente negro. 
As aletas laterais incorpo-
ran emblemas Monte Carlo. 
O equipamento de serie in-
clúe faros Matrix Top LED, 

faros antinéboa LED con 
función de luz de xiro, o teito 
panorámico e tintado negro 

nas ventás laterais traseiras 
e no vidro traseiro (Sunset). 
O Kamiq Monte Carlo vén 
equipado de serie con lamias 
Kajam de 17”; son opcionais 
as lamias Ursa de 18” acaba-
das en negro cepillado, sen 
insercións aerodinámicas.

 Catro portos 
USB-C cunha saída 
de 45 watts están 
dispoñibles como 
opción

O Kamiq trae de serie un cadro de instrumentación cunha pantalla de 8” e outra
de infoentretemento de 8,25”

Skoda tamén ofrece unha variante deportiva Monte Carlo para o Kamiq

e:Ny1 o 100% eléctrico de Honda
O novo Honda 

e:Ny1 é o segundo 
vehículo totalmen-

te eléctrico da marca para 
Europa, presentándose como 
un coche familiar que com-
bina tecnoloxía e calidade 
en cada detalle. Seguindo a 
filosofía de desenvolvemen-
to centrada no usuario de 
Honda, o obxectivo principal 
do equipo de desenvolve-
mento do e:Ny1 foi ofrecer a 
tradicional dinámica de con-
dución da marca xaponesa 
na procura de novas sensa-
cións e novas experiencias 
para toda a familia.

O e:Ny1 utiliza a plata-
forma de alto rendemento 

con motor dianteiro e:Ny 
Architecture F, que se em-
pregará de forma xenerali-
zada nos vehículos eléctricos 
do segmento B da compañía. 
A arquitectura compacta do 
SUV tamén permitiu unha 
maior liberdade de configu-
ración, con todos os compo-
ñentes aloxados sobre o eixo 
dianteiro, tamén o propio 
conduto de carga. Ademais, 
incorpora a última tecnoloxía 
de xestión de baterías da mar-
ca, que ofrece unha autono-
mía WLTP de 412 quilómetros 
e unha función de carga rápi-
da, do 10-80%, de aproxima-
damente 45 minutos.

Os blindados de BMW
A nova Serie 7 

Protection e o novo 
BMW i7 Protection 

presentan as últimas novida-
des no segmento dos coches 
de protección, tanto en rela-
ción ao confort, a tecnoloxía 
ou o equipamento, como por 
suposto, a blindaxe.

Destaca de maneira particu-
lar que o BMW i7 Protection 
aparece como a primeira 
berlina totalmente eléctrica 
destinada ao segmento dos 
vehículos de protección. O 
propulsor desta berlina eléctri-
ca emprega numerosos com-
poñentes tomados do sistema 
de propulsión do modelo de 
serie totalmente eléctrico máis 

potente da marca, o BMW i7 
M70 xDrive (consumo eléctri-
co combinado en ciclo WLTP: 
23,7 - 20,8 kWh/100 km), o 
que lle permite ofrecer unhas 
prestacións de primeiro nivel. 
Xunto ao I7 Protection, a mar-
ca anunciou tamén o lanza-
mento do BMW 7 Protection, 
a versión con motor de gaso-
lina da nova berlina de pro-
tección, que conta cun motor 
V8 de última xeración baixo o 
capó, de 4,4 litros de oito cilin-
dros e que utiliza tecnoloxía hí-
brida media de 48 volts para 
optimizar a potencia e eficien-
cia. Ambos os modelos fabrica-
ranse na planta de BMW Group 
en Dingolfing, facendo o seu 

debut público no salón inter-
nacional do automóbil IAA 
Mobility 2023 de Múnic (5-10 

de setembro). As entregas co-
mezarán en decembro.

Carglass xa repara os Tesla
Carglass comezou 

a reparar, substituír 
parabrisas e recali-

brar os sistemas ADAS dos 
automóbiles Tesla, despois 
dun acordo coa compañía 
de Elon Musk para contar co 
exclusivo software de diag-
nóstico americano. Dende 
principios de xullo aténden-
se a vehículos Tesla en dez 
centros repartidos por todo 
o territorio peninsular, aos 
que a partir do 12 de setem-
bro se sumarán outros tan-
tos, un deles na Coruña.

No proceso de produ-
ción e formación dos téc-
nicos da compañía para 
realizar substitucións e 

recalibracións segundo os 
procedementos oficiais de 
Tesla tiveron que traballar 
en conxunto os departamen-
tos de Operacións, Loxística, 
Compras, Administración, 
Control de Xestión, IT, 
Comunicación, Comercial e 
Mercadotecnia; todos eles, 
liderados polo Equipo de 
Formadores Técnicos, enca-
bezado por Xavier Martínez 
(“Head of Technical Training 
& Business Efficiencies”). 
Froito do acordo con Tesla, 
Carglass España xa cubre o 
100% das marcas e modelos 
de automóbiles que se co-
mercializan en España.

■ BRAIS GARCÍA | TexTo
■ SPRINT MOTOR| FoTos

A emblemática marca bri-
tánica MG, agora con capital 
chinés, está tendo unha im-
plantación exitosa no noso 
país plasmada nun gran nú-
mero de vendas. Algo que 
segundo distintos analistas 
irá en aumento segundo 
vaian incorporando os seus 
modelos eléctricos, como 
este MG4 XPower, nos seus 
concesionarios.

O MG4 XPower, a ver-
sión máis deportiva do 
MG4, xa está dispoñible 
na rede comercial do noso 
país. Cumprindo a tradi-
ción da marca de levar a 

electrificación e a deporti-
vidade a todos os públicos, 
MG ofrece un GTI de cero 
emisións por un prezo a 
partir de 31 980 €, grazas ao 
Plan MOVES III e aos descon-
tos de lanzamento vixentes.

MG creou unha nova 
icona, que se converteu 
nun coche de culto dende 
o seu mesmo lanzamento 
pola súa combinación de 
carácter, deseño e presta-
cións. Este modelo reme-
mora o espírito deportivo 
de automóbiles históricos 
da marca, como o MGB ou 
o Metro Rallye 6R4, e creou 
unha nova categoría como 
o primeiro GTI da nova era 
da mobilidade eléctrica.

Esta marca volveu situarse 
por diante levando o espí-
rito dos GTI de combustión 
á nova era da mobilidade 
eléctrica. O MG4 XPower é 

un compacto de elevadas 
prestacións, cun compor-
tamento deportivo e cero 
emisións, que vai moito 

máis aló dos GTI de outrora 
grazas a unhas prestacións 
e equipamento que o levan 
a un novo nivel.

Enfoque deportivo

Este novo modelo incor-
pora dous motores eléc-
tricos, un situado no eixe 
traseiro e outro no dian-
teiro, que desenvolven 435 
cabalos de potencia (320 
kW) e 600 Nm de par mo-
tor en conxunto. Con este 
elevado empurre é capaz 
de acelerar de 0 a 100 km/h 
en só 3,8 segundos, unha 
cifra xamais alcanzada por 
un GTI de combustión; per-
formances reservadas para 

 O XPower 
obtivo a puntuación 
de 5 estrelas 
nas probas de 
seguridade de Euro 
NCAP

MG XPower
Un auténtico GTI eléctrico

435cv dende 31.980 €, con descontos

O MG4 XPower incorpora dous motores eléctricos, un situado en cada eixe, que desenvolven 435cv

superdeportivos de eleva-
do prezo.

O fabricante realizou 
un exhaustivo traballo 
de desenvolvemento no 
MG4 XPower para asegu-
rar un comportamento de-
portivo á altura das súas 
prestacións. Como o MG4, 
parte dunha boa base: 
a plataforma intelixen-
te MSP (“Modular Scalable 
Platform”, cunha elevada 
rixidez torsional, un baixo 
centro de gravidade e unha 
distribución de peso entre 
eixes 50/50, para conseguir 
un excelente equilibrio, efi-
cacia e pracer de condución.

As suspensións son un 25 
por cento máis ríxidas que 
as do MG4 e montáronse 
trapecios dianteiros de alu-
minio. Na dirección tamén 
se evolucionou para face-
la máis precisa e sensible, 
o que ofrece unha expe-
riencia de condución máis 
deportiva.

O sistema de freos equi-
pa catro discos ventilados 
de grandes dimensións (345 
mm de diámetro diante e 
340 mm detrás), con pin-
zas sobredimensionadas 
“Sport Orange” que levan o 
logotipo XPower sobre fon-
do laranxa. Combinados co 
sistema de freada "by wire", 
garanten unha deceleración 
potente e resistente, segun-
do o fabricante.

A tracción ás catro rodas 
optimizouse para mellorar 
as prestacións, mantendo 
ao mesmo tempo a eficien-
cia. O bloqueo electrónico 
do diferencial "XDS" xestio-
na constantemente o par 

das catro rodas de forma 
independente, co que se 
consegue a máxima capa-
cidade de tracción de cada 
pneumático. Para facilitar o 
paso por curva, o sistema 
'XDS' pode acelerar as ro-
das exteriores e/ou frear as 
interiores para garantir a es-
tabilidade e o rendemento.

A IMCU (unidade de con-
trol do motor) supervisa o 
estado e controla a entre-
ga de potencia en 100 ms, 
200 veces máis rápido que 
os sistemas convencionais, 
para garantir unha respos-
ta rápida e un bo agarre á 
estrada, á vez que mellora 
a seguridade e a experien-
cia de condución en xeral. 
O cambio a tracción ás ca-
tro rodas realízase en tan só 
200 ms, para unha transfe-
rencia de potencia máis rá-
pida e suave e un consumo 
de enerxía optimizado.

Modos de condución e 
funcións exclusivas

Este deportivo eléctrico 
equipa unha batería de 64 
KWh, que ofrece a mellor 
densidade enerxética e un 
peso lixeiro. As súas calida-
des de carga rápida a 140 
kW permítenlle pasar do 10 
ao 80 por cento en 26 minu-
tos. Cun consumo combina-
do (WLTP) de 18,7 kWh/100 
km, o MG4 XPower ofrece 
unha autonomía de 385 qui-
lómetros (WLTP).

Do mesmo xeito que o 
MG4, este modelo dispón 
de diferentes modos de 
condución, aos que suma 
novas funcións exclusivas. 

En modo “Eco”, o MG4 
XPower funciona soamen-
te en tracción traseira. En 
modo "Normal", optimiza 
o consumo de enerxía acti-
vando o seu motor diantei-
ro só cando as condicións o 
esixen. Por último, en modo 
"Sport" ou "Snow", actívanse 
ambos os motores.

Este MG dispón tamén 
de dúas funcións exclusi-
vas. Por unha banda, “Track 
Mode” permítelle ao con-
dutor cronometrar as súas 
voltas na pantalla central 
de 10,1 polgadas, e compa-
rar a súa telemetría volta a 
volta, así como monitorizar 
elementos como as forzas G 
ou o paso por curva. Por ou-
tra banda, a función 'Launch 
Control' permite aproveitar 
ao máximo as prestacións 
do vehículo para obter ace-
leracións fulgurantes.

Detalles deportivos

O MG4 XPower diferén-
ciase do resto da gama MG4 
pola adopción de numero-
sos detalles que remarcan o 
seu carácter deportivo, co-
mezando pola cor exterior 

Hunter Green que fai unha 
chiscadela á clásica tonali-
dade dos deportivos britá-
nicos. As lamias bitón de 
cinco radios XPower de de-
zaoito polgadas, os faldróns 
laterais lacados en negro, as 
insercións en prata no spoi-
ler dianteiro, o novo difu-
sor traseiro e a protección 
lateral das portas traseiras, 
completan un conxunto 
que destila deportividade 
polos catro costados.

No interior son novos a ta-
pizaría de polipel/Alcantara 
e o pedalier de aluminio 
acentúa aínda máis a de-
portividade deste modelo. 
A versión máis deportiva da 
gama conserva os atributos 
interiores do MG4: amplitu-
de, un deseño moderno, 
con paneis de instrumen-
tos e elementos de control 
lixeiros e finos, fabricados 
en materiais de calidade.

Como toda a gama MG4, 
o MG4 XPower obtivo a 
máxima puntuación de cin-
co estrelas nas probas de 
seguridade de Euro NCAP e 
equipa o completo paquete 
de sistemas de asistencia á 
condución MG Pilot.

Os controis están totalmente dixitalizados

A Ray

Ray 7.7

■ XOSE ARUFE | TexTo
■ UXÍA QUEIRUGA | FoTograFía
www.moTospruebas.com
motos@motospruebas.com

Bultaco, Montesa, Ossa, 
Derbi, estas son as marcas 
do noso país que o resto do 

mundo anhela. Agora pode-
ría saír da fábrica de Ray algo 
moi apetecible. O novo scoo-
ter eléctrico 7.7. No actual 
auxe de motos eléctricas, pa-
rece que xorden novos fabri-
cantes por todas partes, pero 
hai que saber distinguir, un 

deles é Ray Electric Motors. 
Dende 2019, a marca espa-
ñola marcouse o obxectivo 
de promover a innovación e 
garantir un futuro sostible. O 
foco sempre estivo posto na 
7.7 actualmente o único mo-
delo do fabricante.

Dixéronme que na contor-
na de Ray non pronuncian a 
palabra scooter, senón que 
só falan "da Ray".

Está claro que temos un 
scooter eléctrico diante de 
nós... iso si, un scooter moi 
especial e auténtico.

A 7.7, a 1ª creación do 
fabricante nacional

E así se presenta ante nós, 
a 7.7 cun significado cla-
ro. A primeira vista, o as-
pecto extravertido chama 

inmediatamente a atención, 
o faro dobre LED alóxase nun 
morro puntiagudo e case se 
reflicte no piloto traseiro de 
dobre LED. Os intermitentes 
tamén brillan en LED e com-
pletan o conxunto luminoso. 
Polo demais, atopámonos 

c u n s c o o -
t e r u r b a n o 
clásico. Piso baixo e asen-
to ancho. Este último garda 
unha sorpresa moi especial 
para os pilotos de menor 
estatura, os asentos axus-
tables son moi prácticos. 
Principalmente nas Enduro 
de turismo, os asentos pó-
dense baixar uns centíme-
tros en poucos pasos para 
garantir unha postura se-
gura. Pero nun scooter? 
Aquí é onde a Ray desmár-
case da competencia, por-
que nela basta con tirar da 
panca para baixar a altura 
do condutor de 800 mm de 
altura do asento a 785 mm 
ou mesmo 770 milímetros. 
Se lle apetece, pode face-
lo mesmo mentres espera 
nun semáforo, así de sinxe-
lo é o mecanismo. Con todo, 
cabe mencionar que mesmo 
o axuste máis alto é fácil de 
manexar para a miña estatu-
ra, 175 centímetros.

Falando do asento, como 
espazo de almacenamento, 
a Ray 7.7 ofrece un compar-
timento con cargador USB 
E, fechadura para o teléfo-
no móbil no contraescudo, 
así como un compartimento 
baixo o asento no que cabe 
un casco integral e algo máis.

Emocionante solución 
para a batería

Nesta clase de vehículos 
eléctricos, hai dous luga-
res onde se adoita buscar 
a batería, debaixo do asen-
to ou baixo o piso. Ray opta 
por unha solución diferen-
te. O paquete de baterías 
está situado a ambos os 
dous lados do basculante, 
o que ao principio pare-
ce estraño, pero que nun-
ha segunda ollada mostra 
claras vantaxes. Por unha 
banda, evítase o proble-
ma de espazo desta cla-
se compacta, polo que se 
aloxa unha capacidade de 
7,7 kWh (de aí o nome Ray 
7.7), un valor enorme nes-
ta categoría de vehículos. 
Por outra banda, o centro 
de gravidade benefíciase 
enormemente porque se 
mantén o máis baixo posi-
ble. Por tanto, cabe esperar 

efectos positivos na diná-
mica de condución.

E para os que se pregun-
tan, que ocorre coas bate-
rías en caso de envorco? 
Uns protectores compac-
tos protexen a carcasa, 
que tamén parece moi ro-
busta, lémbrame aos co-
ches de choque. Por tanto, 
os pequenos contratem-
pos deberían terminar sen 
maiores consecuencias. A 
maior desvantaxe do dese-
ño, con todo, é o feito de 
que a batería permanece 
onde Ray instalouna, así 
que podes esquecerte de 
levala a casa, a menos que 
teñas espazo suficiente 
para todo o scooter.

Motorización

O motor eléctrico sen es-
cobillas, que ofrece unha po-
tencia nominal de 14cv ou 
unha potencia máxima de 
23cv, acciona a roda traseira 
por correa. O propulsor está 
instalado directamente enci-
ma do basculante e da bate-
ría. Por tanto, a maior parte 
do peso da Ray de 165 kg 
está na parte traseira, razón 
pola cal o cabalete princi-
pal colocouse máis preto de 
a roda dianteira. Aínda que 

se pode axustar de forma 
convencional, existe unha 
variante que Ray integrou 
especialmente. Un oco no 
piso permítenos guiar co pé 
esquerdo o cabalete princi-
pal ata o chan mentres se 
está sentado, co cabalete 
nesta posición e activando 
a marcha atrás, o scooter es-
taciónase sobre o cabalete e 
a roda traseira, sen ningun-
ha complicación nin esforzo 
para o piloto.

Arrincar é igual de sinxelo, 
basta con acelerar con suavi-
dade para encartar o caba-
lete principal. É un proceso 
que require un pouco de 

 Hai tres 
versións dispoñibles: 
Basic, Advance e 
Premiun

práctica, pero que sen dúbi-
da aforrará algúns esforzos 
na vida cotiá.

Carga e autonomía e App

A carga e a autonomía 
son dous puntos que selan 
unha decisión de compra. 
Como xa mencionei, a bate-
ría non se pode quitar, polo 
que debe haber unha posi-
bilidade de carga preto do 
vehículo. Con todo, temos 
que decidir no momento 
da compra como queremos 
cargar: cun cargador inte-
grado de 1,8 kW e enchufe 
Schuko (Ray 7.7 Standard) 
ou cun cargador integrado 
de 3,3 kW e enchufe de Tipo 
2 (Ray 7.7 Premium). Tanto a 
intensidade como o destino 
da carga pódense configu-
rar na pantalla TFT en cor de 
cinco polgadas, descargan-
do a App de Ray podemos 
conectar e activar as seguin-
tes funcións: 

Mapa e Navegación. Elixe 
o destino ou busca o pun-
to de carga máis próximo a 
través da App e se activará 
o navegador no display do 
Ray 7.7 en tempo real.

Xeolocalización. Ten lo-
calizada a Ray 7.7 en todo 
momento e envía un avi-
so para atopala en caso de 
roubo.

Estatísticas. Consulta os 
traxectos e analiza os consu-
mos e o CO2 aforrado.

Batería e carga. Revisa o 
estado do Ray 7.7: nivel de 

carga, autonomía restante, 
estado da batería, programa-
ción de carga e todo o nece-
sario para que estea sempre 
a punto.

Independentemente de 
que elixamos a versión Basic, 
Standard ou Premium, tere-
mos que prescindir de extras 
como o ABS ou o control de 

tracción, só nos queda espe-
rar que Ray instale estes ele-
mentos de seguridade nos 
vindeiros anos.

En canto á autonomía, é 
ben sabido que é difícil dar 
cifras cen por cento exac-
tas para os vehículos eléc-
tricos. Demasiados factores, 
como a temperatura exte-
rior, o estilo de condución e 
a carga, inflúen no resultado 
final. Con todo, Ray declara 
unha autonomía duns 150 
km en funcionamento mix-
to. Un valor exemplar para 
esta clase de vehículo.

Os tempos de carga se-
gundo o fabricante son os 
seguintes nun enchufe co-
mún, iso é todo o que ne-
cesitamos para cargar o Ray 
7.7, non importa se tes toda 
a noite por diante ou se só 
dispós de 2 horas: o seu car-
gador é tan potente que che 
permite cargar máis auto-
nomía que outros scooters 
en moito menos tempo. Por 
exemplo: en só 15 minutos 
podes cargar ata 16 km coa 
carga rápida e 8 km coa car-
ga normal.

Velocidade de carga nor-
mal 4:30 horas e rápida 2:35.

Arrincamos!

O primeiro e máis impor-
tante, paréceme xusto di-
cir que Ray cumpre co que 
di, 150 km de autonomía, 

• MOTOR E TRANSMISIÓN: 
tipo eléctrico

• REFRIXERACIÓN: aire
• POTENCIA: 14cv a 4.000 rpm
• PAR MÁXIMO: 290 Nm a 1 rpm
• LIMITACIÓN: non
• TRANSMISIÓN 

SECUNDARIA: correa
• NÚMERO DE MARCHAS: 

automática
• TIPO DE CHASIS: 

tubular de aceiro
• SUSPENSIÓN DIANTEIRA: 

pinza convencional (110 mm)
• SUSPENSIÓN TRASEIRA: 

basculante dobre brazo (aluminio)
• AMORTECEDORES 

TRASEIROS: dous (95 mm)
• FREO DIANTEIRO: un disco; 

pinzas de dous pistóns (260 mm)
• FREO TRASEIRO: un disco; 

pinzas de un pistón (220 mm)

• RODA DIANTEIRA: lamia 15"
• RODA TRASEIRA: lamia 14"
• LONXITUDE: 2.050 mm
• ANCHO: 730 mm
• ALTURA: 1.106 mm
• DISTANCIA ENTRE 

EIXOS: 1.452 mm
• ALTURA DE ASENTO: 785 mm
• PESO EN ORDE DE 

MARCHA: 165 kg
• EQUIPAMENTO E 

INSTRUMENTACIÓN
• Arrinque: eléctrico
• Cabalete central
• Pata de cabra
• Reloxo
• Ordenador de a bordo
• Recordatorio de revisións
• Baterías
• Tipo de baterías
• Batería de alta voltaxe de ións litio
• Capacidade: 7,7 kWh
• Tempo de carga de serie: 

1,8 kW – 4,5 horas
• Cargador Opcional: 3,3 

kW - 2,35 horas
• Batería portátil: non

 A 7.7 
adáptase 
perfectamente ao 
asfalto e ofrece un 
auténtico pracer de 
condución

comprobado, e ademais 
non fun buscando este 
consumo.

Un scooter sorprenden-
temente dinámico! Na 
estrada, na cidade e na 
montaña. Nas dúas se-
manas que Ray me cedeu 
esta moto tiven a oportu-
nidade de probala a fon-
do, levarma a casa, metela 
no garaxe, cargala en dis-
tintas situacións, proba-
la en cidade e na estrada 
onde puiden experimen-
tar as calidades desta ma-
rabilla, Mergulleime entre 
o tráfico urbano estreito, 
percorrín estradas rurais 
sinuosas e tamén autoes-
trada e autovía. Na cidade, 
benefíciase dos pneumáti-
cos de 15 polgadas dian-
te e 14 detrás, desprázase 
de forma estable polas fo-
chancas ou o asfalto irre-
gular, puiden percibir a 
boa calidade dos seus 
amortecedores (sen coñe-
cer a súa procedencia), o 
chasis de alta calidade non 
só amortece as irregulari-
dades da estrada, senón 
que tamén as resolve co-
modamente. Bravo, Ray!

Entre os tres modos de 
condución quedo co City 
para uso por estrada aber-
ta; se axustamos ben as 
trazadas non teremos nin 
que frear. Precisamente 
na cidade o axustado freo 
motor deste modo é bas-
tante intrusivo e a condu-

ción para o meu gusto non 
é cómoda, prefiro o modo 
Flow que non retén para 
nada o motor e nos per-
mite movernos con soltu-
ra entre os vehículos. Co 
modo Sport teremos moi 
boas aceleracións e un 
comportamento na estra-
da excelente.

En calquera caso e indis-
tintamente do modo que 
elixamos podemos abor-
dar unha curva a 100 km/h 

e sentirnos absolutamen-
te seguros, a 7.7 adáptase 
perfectamente ao asfalto e 
ofrece un auténtico pracer 
de condución. O baixo cen-
tro de gravidade xoga de-
finitivamente ao seu favor, 
e os pneumáticos elixidos, 
Pirelli Anxo Scooter son os 
meus favoritos. No modo 
Sport, superamos as subi-
das camiño de Portonovo 
e utilizamos 290 Nm de par 
motor para saír das curvas. 
Encántame.

O notición é que este 
“foguete” pódese levar co 
Carné A1 ou B, ademais, 
dispoñemos de varios aca-
bados dependendo das 
súas prestacións.

Hai tres versións: Basic, 
Advance e Premiun.

Ray dispón dunha serie 
de accesorios como: pan-
talla parabrisas, puños ca-
lefactados e casco Ray.

Un vehículo eléctrico 
con suficiente autonomía 
e auténtica diversión de 
condución. Co 7.7, a nova 
empresa Ray xa está a facer 
moitas cousas ben. Todas 
as características necesa-
rias dun scooter urbano es-
tán aí, só o ABS e o control 
de tracción poderían ofre-
cer unha gran mellora nos 
vindeiros anos.

Un dos grandes obxec-
tivos de Nacións Unidas 
na súa Axenda 2030 é o 
de promover unha ener-
xía máis sostible. As ad-
ministracións xa están a 
responder con restricións 
á circulación de vehículos 
contaminantes. Cada vez 
máis, moverse sen fumes 
non é unha opción, será 
unha obriga.

A Ray electric 7.7 pode 
adquirirse dende os 8.995 
euros.

 O paquete 
de baterías está 
situado aos dous 
lados do basculante

O motor está instalado directamente encima do basculante e da batería

O Jeep CJ pasa por ser 
unha das grandes iconas do 
automobilismo arredor do 
planeta. A súa historia traza 
a película de tantas outras 
innovacións, que concibida 
para a guerra acaba por ser 
unha solución para toda a 
sociedade. Oitenta anos 
despois do seu lanzamento 
o Jeep CJ é sen dúbida unha 
historia de éxito.

Nun primeiro momen-
to o Jeep CJ foi resulta-
do dun concurso público 
promovido en 1941 polo 
Departamento de Defensa 
dos Estados Unidos para 
deseñar un vehículo multiu-
sos dun cuarto de tonelada, 
para usos xeneralistas mais 
coa robustez e dureza dun 
todoterreo. O vehículo pen-
sado para a guerra foi todo 
un éxito como automó-
bil militar, fabricándose ao 
longo da Segunda Guerra 
Mundial unhas 650.000 
unidades.

O Jeep CJ resultou ser re-
sistente e versátil, útil en 
calquera fronte de guerra. 
Deseñado inicialmente para 
transportar soldados, a súa 
polivalencia converteuno 
tamén en vehículo de man-
do, ambulancia, soporte de 
lanzacohetes, quitaneves 
ou remolcador de pezas de 
artillaría.

Unha segunda vida

Co final da II Guerra 
Mundial o Jeep CJ comezaría 
a despregar as súas calidades 
nas estradas e autoestradas 
estadounidenses e do mun-
do enteiro. A súa fama, gaña-
da a pulso na batalla, animou 
a súa produción en masa. 
Desta maneira, xa no nadal 
do 1944, aparecía o Jeep CJ-2, 
co reto de converter a practi-
cidade e o carácter demostra-
do no Exército en fortalezas 
para as particularidades da 
vida civil.

O concepto deu nunha 
nova mostra de polivalencia 
e capacidade de adaptación 

con novidades como un es-
pazo maior de carga trasei-
ro, o uso de remolques ou a 
posibilidade do teito de tea. 

Aínda que se conservou a súa 
estética espartana, as cores 
evolucionaron e pasaron do 

caqui militar a combinacións 
de cores vivas como o verde 
brillante, o amarelo ou o ver-
mello. Os Jeep CJ comercia-
lizábanse só con asento de 
condutor e retrovisor lateral 
de serie, mentres que outros 
elementos, como o asento 
do pasaxeiro, o limpapara-
brisas ou as luces traseiras só 
estaban dispoñibles como 
opción.

Ademais este vehículo de-
bía adaptarse para a súa se-
gunda vida á disciplina das 
normas da administración de 
tráfico americana. Por exem-
plo, para poder percorrer as 
rúas e as estradas dos Estados 
Unidos, os Jeep debían equi-
par faros máis grandes. Isto 
obrigou a redeseñar o fron-
tal, que perdería dúas reixas 
respecto das versións béli-
cas, quedándose nas icóni-
cas sete que caracterizan aos 
Jeep ata os nosos días.

En total, vendéronse 1,5 
millóns das diversas xera-
cións do Jeep CJ entre 1945 
e 1986. Ao ano seguinte, 
chegou ao mercado o Jeep 
Wrangler, herdeiro do espíri-
to e a versatilidade do mode-
lo orixinal, aínda hoxe dando 
guerra nas nosas estradas.

A historia do Jeep CJ
Da guerra á sociedade de masas

 Vendéronse 
1,5 millóns das 
diversas xeracións 
do Jeep CJ (1945–
1986)

En 1968, o importador de 
NSU en Uruguai, Quintanar, 
empezou a producir e co-
mercializar, practicamente 
pola súa conta, un station 
wagon ou camioneta rústi-
ca, utilizando subconxun-
tos técnicos do NSU Prinz 
4 con motor de dous cilin-
dros. Coa súa ousadía daría 
o nome dun país latinoame-
ricano a un vehículo alemán.

Coñecido como NSU 
Uruguai, o vehículo iden-
tifícase por ser un modelo 
cadrado, como debuxado 
con escuadra e cartabón. 
O modelo non encaixaba 
na linguaxe de deseño dos 
coches da época e as súas 
formas cadradas non foron 
concibidas oficialmente por 
NSU, senón por Quintanar, 
que colleu o chasis do NSU 
Prinz 4 de dous cilindros 
para convertelo nun mini-
camión práctico.

Como aconteceu?

Logo de fabricar durante 
o 1968 un primeiro cente-
nar de vehículos aproveitan-
do subconxuntos do Prinz 4, 
Quintanar viu que o proceso 
podía ser aínda máis exito-
so de conseguirse un motor 
máis potente, preferible-
mente de catro cilindros. 
Para conseguilo, en maio de 
1969 viaxou a unha reunión 
na planta de Neckarsulm 
(sede histórica de NSU, ac-
tual Audi) para aclarar se 
isto era posible, ao tem-
po que enviaba por avión 
a Alemaña unha carrozaría 
de mostra do NSU Uruguai, 
que os enxeñeiros da marca 
utilizaron para fabricar un 
prototipo.

Resultou que o motor de 
catro cilindros do NSU Prinz 
non cabía no compartimen-
to do motor se non se fa-
cían grandes modificacións, 
mais si que podía entrar na 

parte traseira do coche. Aos 
uruguaios non lles preocu-
pou a perda no volume de 
carga que suporía a trans-
formación, nin tampouco a 
lista de problemas expos-
tos polo departamento de 
Desenvolvemento Técnico 
de Neckarsulm. Máis aló dal-
gunhas “queixas fáciles de 
solucionar”, as autoridades 
de inspección de Darmstadt 
valoraron positivamente o 
NSU e déronlle luz verde.

Desta forma, entre 1969 
e 1971 saíron da cadea de 

montaxe en América do Sur 
unhas cincocentas unidades 
dos modelos P6 e P10. Sen 
embargo, a historia do NSU 
Uruguai rematou cedo, ao 
retirarse a marca do merca-
do uruguaio. Na actualidade, 
o prototipo do NSU P10 é o 
único da súa clase que circu-
lou polas estradas alemás e 
un dos modelos máis singu-
lares e distintivos da colec-
ción de vehículos históricos 
de AUDI AG.

NSU Uruguai
A iniciativa dun importador uruguaio

NSU “URUGUAI” P10 
(PROTOTIPO DE 1969)

• MOTOR: catro cilindros 
en liña de catro tempos 
refrixerado por aire

• POTENCIA: 43cv a 5.000 rpm
• CILINDRADA: 996cc
• VELOCIDADE 

MÁXIMA: 120 km/h
• CONSUMO DE 

COMBUSTIBLE: 6,5-
7,5 litros/100 km

• PERÍODO DE PRODUCIÓN: 
1969-1971

• PRODUCIÓN TOTAL: 
arredor de 500 unidades 
(NSU P6 e NSU P10)

Manthey competirá con dous 
Porsche 911 GT3 R

Porsche acaba de selec-
cionar ao seu equipo para 
a nova categoría LMGT3 
do Campionato do Mundo 
de Resistencia FIA (WEC). 
A filial alemá de Porsche, 
Manthey, participará no 
campionato con dous 911 
GT3 R.

A vindeira tempada, o 
WEC poñerá en marcha a 
nova categoría FIA GT3, 
baixo a denominación 
LMGT3. A anterior GTE-
Prol, na que Porsche cul-
tivou grandes éxitos cun 
equipo oficial durante dez 
anos, chega ao seu fin na 
actual tempada. Os coches 
que competeron durante 
esta década foron prepa-
rados por Manthey. Na súa 
primeira participación, en 
2013, o equipo logrou a vi-
toria na súa categoría en Le 

Mans. A partir de agora, os 
vehículos de GTE, onde se 
inclúe o Porsche 911 RSR, 
só poderán participar na 
categoría amateur GTE-Am.

Dende 2024, na grella 
de GT admitirase exclu-
sivamente aos coches da 
nova clase LMGT3. É pre-
cisamente aquí onde en-
tra en xogo o 911 GT3 R 
de última xeración con 
565cv. Debido a que a ca-
tegoría superior Hypercar 
conta cun número eleva-
do de prototipos rexistra-
dos, as prazas en LMGT3 
estarán limitadas en 2024. 
Asignaranse dúas a cada fa-
bricante interesado.

Manthey ten o récord de 
vitorias, cun total de sete, 
na carreira das 24 Horas de 
Nürburgring.

DS finalizou en 5ª posición a tempada da Fórmula E
Ao final do seu primeiro 

ano de colaboración, DS 
Automobiles e o seu socio 
Penske Autosport atópanse 
entre os mellores equipos 
do campionato, tras colo-
carse quintos na clasifica-
ción xeral no campionato 
de equipos.

Tras unha tempada 2023 
chea de acontecementos e 
sorpresas, todas as miradas 
están postas xa en 2024. O 

primeiro E-Prix da déci-
ma tempada está previsto 
para o trece de xaneiro en 
México.

Cifras chave dende que 
DS Automobiles participa 
na Fórmula E:

- 105 carreiras
- 4 títulos
- 16 vitorias
- 47 podios
- 22 pole positions

O Alpine quere ser ecolóxico
Ante o reto e o compromi-

so pola descarbonización, 
Alpine está en constante 
procura de novos materiais 
como o liño, que se utilizou 
no A110 E-ternité como 
substituto do carbono. Con 
este material, o fabricante 
galo opta pola sustentabili-
dade, a lixeireza e a proximi-
dade dos seus provedores.

O prototipo Alpine A110 
E-ternité 100% eléctrico 
serve de laboratorio ro-
dante para probar as inno-
vacións que están a levar á 
marca cara ao seu «Dream 
Garage». Este vehículo con-
serva a lendaria axilidade de 

Alpine cunha lixeireza sen 
igual para un coche eléctri-
co deste segmento: o seu 
peso de 1.378 kg inclúe 392 
kg de baterías.

Este modelo incorpora pel 
de liño no capó, o teito, a 
lúa traseira, as carcasas dos 
asentos e o futuro faldón 
traseiro. Elixiuse o liño, un 
material de orixe biolóxi-
ca, porque a súa produción 
require de menos enerxía 
que as fibras de carbono 
utilizadas actualmente para 
alixeirar os coches deporti-
vos. A súa baixa densidade 
e, por tanto, a súa lixeireza, 
resistencia e propiedades 

acústicas confírenlle vanta-
xes adicionais.

As pezas fabricadas en 
liño son un 30% máis lixei-
ras que as de aluminio, pero 
un 20% máis pesadas cas de 
carbono.

Aurora, un proxecto de Zenvo 
Automotive e Manging Composites

Zenvo Automotive anun-
ciou un acordo estratéxico 
con Managing Composites. 
Na industria, Managing 
Composites goza dunha re-
putación inigualable, brin-
dando apoio a moitos dos 
fabricantes de superdepor-
tivos e hypercars de todo o 
mundo.O proxecto Aurora 
busca romper co status quo 
dos hypercas actuais, incor-
porando tecnoloxías de 
vangarda e un deseño re-
volucionario. E para logralo, 
Zenvo Automotive deci-
diu aliarse con Managing 
Composites; os seus fun-
dadores foron líderes en 
empresas de renome como 
Koenigsegg e McLaren, e o 
seu equipo conta con pro-
fesionais con experiencia 
na Fórmula 1, Mundial de 
Ralis e Fórmula E.

Zenvo oficializou o acor-
do con Mahle Powertrain 
para o desenvolvemento 
dun V12, 6.6L Quad tur-
bo. Con máis de 1.250cv 
a 9.800rpm. 

Un motor que será com-
plementado cun sistema 
híbrido capaz de entregar 
600cv extra, chegando á 
unha potencia de 1.850cv. 
Managing Composites li-
derasé o desenvolve-
mento dunha plataforma 
oúnica en fibra de car-
bono para o Proxecto 
Aurora, cunha rixidez tor-
sional de 63,000 Nm/deg 
entre suspensións e un 
peso inferior aos 120 kg. 
Isto é equivalente a ter 
un monocasco de máis de 
75,000 Nm/deg en menos 
de 64 kg.

Próximo debut do Alpine A424
Alpine acelerou os seus 

preparativos ao redor do 
seu futuro LMDh deseñado 
para a categoría reina de 
Hypercar do Campionato 
do Mundo de Resistencia 
da FIA.

A marca gala desafiará 
aos máis grandes nomes 
do automobilismo deporti-
vo a partir do vindeiro ano 
co seu estilo único subli-
ñado por firmas luminosas 
con gran personalidade. 
Este prototipo será tamén 
o primeiro Alpine en en-
trar na era híbrida desta 
disciplina.

Estudado e posto a pro-
ba durante varios meses, 
o motor do Alpine A424 
achégase á súa configu-
ración definitiva grazas 
ao traballo realizado con 
Mecachrome. O V6 turbo 
de 3,4 litros, que desenvol-
ve 675cv e está axustado 
a unha caixa de cambios 

Xtrac, chegou recentemen-
te aos talleres de Oreca 
para integrarse no primei-
ro chasis de A424.

Para dotarse das mello-
res armas ao máis alto ni-
vel, Alpine asociouse con 
expertos nos seus respec-
tivos campos: Oreca para o 
chasis, Mecachrome para o 
motor e o equipo Signatech 
de Philippe Sinault para as 
operacións en pista xunto 
cos enxeñeiros de Alpine 
Racing. Todos eles traba-
llarán para alcanzar os 
obxectivos fixados para 
cada etapa da transforma-
ción do A424, facéndoo 
máis fiable e optimizando 
o seu rendemento co paso 
das semanas.

A carreira contrarreloxo 
da marca segue acelerán-
dose a 215 días da primei-
ra saída do A424 na carreira 
de 1.812 km de Qatar, o 2 
de marzo de 2024.

Elfyn Evans consegue a 
vitoria en Finlandia

O equipo Toyota Gazoo 
Racing World Rally Team 
(WRT) celebrou unha nova 
vitoria nas estradas do Rali 
de Finlandia, grazas á es-
pectacular condución do 
galés Elfyn Evans, co seu 
compañeiro de equipo 
Takamoto Katsuta que con-
seguiu a terceira posición 
da xeneral.

Evans convértese no 
terceiro piloto de fóra de 

Finlandia que gaña o even-
to en múltiples ocasións, 
xa que el e o seu copiloto 
Scott Martin repetiron o seu 
triunfo de 2021 no rali máis 
rápido do Campionato do 
Mundo de Ralis da FIA.

Con esta vitoria Toyota 
mantense líder da clasifica-
ción de construtores. A vin-
deira cita do WRC será o Rali 
Acrópole de Grecia, do 7 ao 
10 de setembro.

27ª Edición CEAX Arteixo
A “Catedral” vibrou unha vez máis

■ REDACCIÓN | TexTo
■ SPRINT MOTOR | FoTos

A “Catedral” do autocrós vol-
veu a vibrar unha vez máis, se 
cadra máis forte ca nunca, 
acompañados dun tempo es-
tival que axudou a lograr un 
inmellorable ambiente.

Se en Carballo se superaron 
por primeira vez o centenar de 
participantes esta tempada, 
era previsible que en Arteixo 
pasásese desa cifra, e así foi, 
pois os 133 pilotos autoriza-
dos marcaron o récord deste 
ano cun dato extrapolable ás 
seis categorías, pois en todas 
elas alcanzouse o máximo con 
dezasete coches en División 1, 
23 en División 2, 12 monopra-
zas en Buggy, 42 Car Cros, 15 
en Car Cros Júnior e 24 en Car 
Cros Series.

Todo iso deparounos ao 
longo da fin de semana do 5 
e 6 de agosto, onde as condi-
cións atmosféricas foron as 
máis idóneas con ceo des-
pexado e calor, dúas inten-
sas xornadas de carreiras que 
achegaron grandes doses de 
espectáculo e emoción, como 
xa vén sendo habitual no cir-
cuíto José Ramón Losada na 
proba organizada pola Pena 
Autocrós Arteixo, que alcan-
zaba a súa 27ª edición cunha 
excelente afluencia de afec-
cionados, sobre todo na xor-
nada do domingo cun grande 
ambiente nas bancadas.

División 1

O mellor crono na manga 
de cualificación correspondía-
lle a Rodrigo Aranda pois Tito 

Rodríguez tiña un problema 
coa caixa de cambios e detí-
ñase antes de completar a se-
sión. Con todo, Tito Rodríguez 
non quería sorpresas e vencía 
nas súas dúas mangas clasifi-
catorias do sábado mentres 
Rafael Gallardo e Rodrigo 
Aranda impoñíanse nas dúas 
restantes.

Nas dúas series do domin-
go Tito Rodríguez confirma-
ba o pleno mentres Rodrigo 
Aranda tamén gañaba a súa. 
Con todo, no inicio da final 
Rodrigo tiña que abandonar 
por avaría e cando Tito lidera-
ba comodamente a carreira 
seguido por Rafael Gallardo e 
Tomás Aranda, producíase o 
envorco de Israel Cámara, que 
obrigaba a mostrar a bandei-
ra vermella. Minutos despois e 
sen consecuencias físicas para 
o piloto do Volkswagen Polo 
Proto, Tito Rodríguez volvía si-
tuarse por diante para non dar 
opción a Rafael Gallardo nin a 
Tomás Aranda, que lle acom-
pañaron no podio.

División 2

Quizá era unha sorpresa ver 
a Lluís Baradad Torrent reali-
zando o mellor rexistro na 
manga de cualificación ante 
os máis experimentados pi-
lotos locais ou aqueles con 

máis experiencia neste traza-
do. E aínda que Baradad non 
desentoaba en absoluto nas 
súas dúas series clasificatorias, 
nunha delas mesmo realizan-
do un brillante adiantamento 
a Esteban Serrano, sería o seu 
irmán, Gabriel Serrano, o úni-
co que gañaba as dúas do sá-
bado con Cristian Escribano e 
José María Escuder impoñén-
dose nas outras dúas. A no-
vidade era ver a Escribano 
nesta categoría, á que volveu 
tras non conseguir a fiabilida-
de necesaria co Skoda Fabia 
S2000 co que participou nas 
citas anteriores en División 1.

Gabriel e Cristian Escribano 
repetían nas dúas series da 
terceira clasificatoria, xa o do-
mingo, pero a final estivo con-
trolada dende o principio por 
un incisivo Roberto Martínez, 
que grazas á súa vitoria rom-
pía a súa mala serie deste 
inicio de tempada, estando 
acompañado no podio po-
los irmáns Serrano, Gabriel e 
Esteban.

Lluís Baradad Torrent tiña 
que abandonar debido a un 
incidente alleo no primei-
ro xiro cando rodaba cuarto, 
polo que as seguintes posi-
cións eran ocupadas por Iván 
Cordero e José María Escuder 
tras unha avaría de Cristian 
Escribano na última volta, 
que nese momento ocupaba 
a cuarta praza.

División Buggy

O mellor rexistro na manga 
de cualificación era para Joan 
Enric de María. Un dos favori-
tos, Carlos Hernando, íase para 
boxes antes de completar os 
cinco xiros por unha avaría 
no embrague, pero que se-
ría emendada tras o visto nas 
dúas mangas clasificatorias do 
sábado, pois gañaba as súas 
dúas series coas outras dúas 
para Eduard Bañeres e Joan 
Enric de María.

O domingo volvían repe-
tir Eduard Bañeres e Carlos 
Hernando, sendo os gañado-
res das series os protagonis-
tas dunha espectacular final 

Iván Piña lograba a súa cuarta vitoria consecutiva da tempada, esta vez na “Catedral”

Roberto Martínez rompeu, coa súa vitoria, a súa mala racha do inicio de tempada

que chegou a ter ata tres lí-
deres diferentes. O primeiro 
sería Hernando, pero sendo 
superado moi pronto por 
un Bañeres que parecía ter 
a final controlada, aínda que 
unha avaría na caixa de cam-
bios na última volta facía que 
fose adiantado por Joan Enric 
de María, que finalizaba como 
gañador por diante de Carlos 
Hernando e inicialmente con 
Iñaki Alberdi no podio, pero 
unha penalización por saída 
falsa a este deixaba na tercei-
ra praza a Pablo Fernández 
mentres no Trofeo 1.6 vencía 
Sabino García.

Car Cros

Non resultaba nada sor-
prendente ver a Iván Piña 
marcando o mellor rexistro 
na manga de cualificación, 
pero quizá si o era verlle ce-
der na súa serie da primei-
ra manga clasificatoria ante 
Ferran Fornell. Con todo, si 
se levaría a segunda sendo 
Darío Calviño e Iván Ares os 
gañadores das outras dúas 
series.

Mención especial para 
Ares, que estreaba o novo 
LifeLive TN11, amosan-
do que é moi competitivo 

e eficaz a teor do visto na 
xornada do sábado onde 
na cualificación tiñamos a 
nada menos que dezaseis 
pilotos rodando no mesmo 
segundo.

O domingo, as series das 
terceiras mangas clasifica-
torias eran para Iván Piña, 
Ferran Fornell e Iván Ares, 
que precisamente se coloca-
ba como líder inicial na final, 
pero pronto sería superado 
por Iván Piña, quen lograba 
a súa cuarta vitoria consecu-
tiva da tempada. Con todo, 
Ares era descualificado da 
competición por retirar o 
seu LifeLive TN11 do par-
que pechado antes da aper-
tura do mesmo, quedando 
o podio definitivo formado 
por Ferran Fornell e Antón 
Muiños. Coa devandita de-
cisión, anulábanse os resul-
tados de Ares polo que nas 
series nas que participou das 
mangas clasificatorias os ga-
ñadores foron Sergio Bello 
e Marc Batlle, este en dúas 
ocasións.

Car Cros Júnior

Iago Rodríguez volvía im-
poñerse na manga de cua-
lificación do mesmo xeito 

que en Carballo e cunha sor-
prendente Yesica Lorenzo 
en segunda posición. Pero 
Iago Rodríguez tería que de-
terse cando lideraba a súa 
serie da primeira manga cla-
sificatoria ao rachar o cable 
do embrague, sendo así a 
vitoria en cada unha das 
dúas disputadas para Luís 
Quintana e Abel González.

Os resultados variarían 
nas outras dúas series da 
segunda manga clasifi-
catoria, onde os gañado-
res foron Pol Pons e Diego 
García. Dentro dunha gran-
de igualdade, Luís Quintana 
era o único que conseguía 
repetir como gañador nun-
ha das series do domingo, 
impoñéndose na primeira 
coa outra para Aleix Costa, 
que ía compartir a primei-
ra liña con Quintana e Quim 
González, aínda que este 
non tería sorte e quedaba 
atrasado; pois Luís Quintana 
saía moi ben e xa non deixa-
ba a primeira posición para 
gañar por primeira vez en 
Arteixo seguido por Aleix 
Costa e Abel González, xa 
que Diego García tiña un 
toque con Bruno Cánovas 
cando este tentaba loitar 
polo podio, rodando nese 

momento a continuación 
dos anteriores.

Car Cros Series

Pol Durán marcaba o me-
llor tempo na manga de cua-
lificación, seguido por Ioritz 
Zalloetxebarria e Alejandro 
Medín, que xa en Carballo se 
mostraron moi combativos.

O sábado as dúas series das 
dúas mangas clasificatorias re-
sultaron moi similares, con Pol 
Durán e Ioritz Zalloetxebarria 
vencendo nas súas, aínda que 
con Alejandro Medín e Josep 
Aranda tentando non perder 
o ronsel de ambos.

O domingo repetíase a 
mesma escena do día anterior, 
con Durán e Zalloetxebarria 
dominando as súas series e así 
o farían tamén na final, con Pol 
Durán rodando sempre en pri-
meira posición para concluír 
como vencedor por dian-
te de Ioritz Zalloetxebarria e 
Alejandro Medín, con Josep 
Aranda, prexudicado na súa 
serie do domingo por unha 
bandeira amarela, e Pol 
Salichs a continuación.

Vindeira proba: 17º CEAX 
Ciudad de Miranda.

Miranda de Ebro (Burgos): 1, 
2 e 3 de setembro

Tito Rodríguez gañou a División 1Luís Quintana gañaba por primeira vez en Arteixo

7años de
garantía

BONAVAL CAR
Rúa Cruceiro da Coruña, 99. Santiago de Compostela
Tel. 981 935 410 - www.bonavalcar.com

Nuevo concesionario MG en Santiago de
Compostela.

*P.V.P. recomendado para Península y Baleares sujeto a financiación. Incluye impuestos vigentes y transporte. No incluye gastos
de matriculación ni gastos de pre-entrega. P.V.P. válido hasta el 30/06/2023 para el mercado español (excepto Canarias) y
unidades en stock , PVP visualizado es para MG ZS versión 1.5 Comfort en color Hoxton Orange.

Descubre la gama MG
desde 13.990€


